
Excmus P. D. PeEricLES FELICI, secretarius generalis:

Pracest hodiernae congregationi generali em.mus ac rev.mus D. card.
Ignatius Gabriel Tappouni, patr. Antiochiae Syrorum.

Circa cap. II loqui petierunt, pro hac hodierna congregatione: exc.mi
DD. Franciscus Zak, ep. S. Hippolyti in Austria; Franciscus Zauner,
ep. Linciensis in Austria; Tulius Kandela, arch. tit, Seleuciensis pierius
in Syria; Antonius Pilddin, ep. Canariensis in Hispania; Maximus
Hermaniuk, arch. metropol. Vinnipegensis pro Ucrainis in Canada;
Rapha¢] Bidawid, ep. Amadiensis in Iraq; Ioseph Souto, ep. Palenti-
nus in Hispania; Renatus Pailloux, ep. Fort Rosebery in Rhodesia;
Linus Gonzaga, ep. Palensis in Insulis Philippinis; Marius Oblak,
ep. aux. ladrensis in lugoslavia; Athanasius Hage, archimandrita supe-
rior gen. Ordinis Basiliani; Octavianus Mérquez, arch. Angelopolitanus
in Mexico; Alexander Olalia, ep. Lipensis in Insulis Philippinis; Em-
manuel Llopis, ep. Cauriensis in Hispania; Eduardus Nécsey, ep. admin.
apost. Nitriensis in Cecoslovachia; Crispulus Benitez, ep. Barquisime-
tensis in Venetiola; Toseph Fady, ep. Lilongwensis in Nyasalandia; Phi-
lippus Hannan, ep. aux. Vashingtonensis in Statibus Foederatis Ame-
ricae Septemtrionalis; Tulianus Le Couédic, ep. Trecensis in Gallia;
Hyacinthus Argaya, ep. Mindoniensis in Hispania; Simon Landersdorfer,
ep. Passaviensis in Germania; Eliseus Coroli, ep. tit. praelatus Guamen-
sis in Brasilia; Alexander Scandar, ep. Lycopolitanus in Aegypto; Mi-
chaél Doumith, ep. Sarbensis Maronitarum; Carolus Heerey, ep. Onit-
shaénsis in Nigeria; Franciscus Smiljan Cekada, ep. Scopiensis in Tugo-
slavia; Sergius Méndez, ep. Cuernavacensis in Mexico; Antonius Vuc-
cino, arch. tit. Aprensis.

Et sic explicit disceptatio circa cap. II.

Secretaria generalis gratissima erit omnibus Patribus qui disceptant,
si suae disceptationis duo praebeant exemplaria, quorum unum traden-
dum commissioni de sacra Liturgia, nempe commissioni competenti, al-
terum in archivo servandum.

Rogantur etiam Patres in suis petitionibus exponere brevem sum-
mam earum rerum quae dicenda erunt. Gratias!

Exc.mus P. D, FRANCISCUS ZAK
Episcopus S. Hippolyti

Venerabiles Patres et Fratres,

Non tantum caritas, etiam veritas urget nos. Quare verba art. 42
ita interpretari debemus * uti sonant. Nemo vult et nusquam postulatur,
ut communio sub utraque specie sine limitatione omnibus fidelibus
distribuatur; potius pro certis casibus tantum haec facultas petitur, et
quidem pro casibus a Sancta Sede bene determinatis, indicio episco-
porum, sicuti iam optime em.mus card. Alfrink exposuit.

Curnam tunc toties a permultis difficultatibus disputatur, si istae
difficultates numquam in illis casibus bene determinatis verificantur?
Ad quid istae exaggerationes inserviunt? Si hanc facultatem (et alias
in hoc schemate propositas) petimus, nec sumus homines haeresim vel
schisma sapientes, nec fautores revolutionis, sed potius evolutionis, re-
novationis et reformationis. Et hoc est, ni fallor, munus ad mentem
Romani Pontificis a nobis exercendum et perficiendum.

In instauratione S. Liturgiae, nos, facta et indigentias nostri tem-
poris sequi nec dirigi debemus a sollicitudine falsa vel ab angore falso.
Angor vel falsa sollicitudo semper animum compellunt in angustias.

Peto ut art. 42, exceptis verbis « sublato fidei periculo »,’ sine mu-
tatione a Patribus Conciliaribus acceptetur...*

Religua trado secretario gemerali.” Dixi.

In textu scrivto tradito: * Duas animadversiones proponere vellem. Primo: ad
art. 42 huius capitis quod attinet pauca verba: debemus verba istius articuli ita inter-
pretari, ? Fundamentaliter dicendum est etiam in instauratione S. Liturgiae nos
facta et indigentias nostri temporis sequi nec dirigi debere 2 sollicitudine falsa vel
ab angore falso. Angor vel sollicitudo semper animum compellunt in angustias. Se-
quamur exemplum Summi Pontificis sanctissimi Domini nostri Toannis XXTII feliciter
regnantis et aperfamus corda nostra desideriis pastoralibus dierum nostrorum! Ista
renovatio vel adaptatio tamen solido fundamento niti debet, quod fundamentum
optime ex S. Scriptura hauriatur. Quomodo dici potest, nimia probantur, si rationes
ex S. Scriptura etiam pro communione sub utraque specie sumantur? Ulterius non
intelligo, curnam communio sub utraque specie sine aliqua difficultate neque concedi
potest v. g. fidelibus matrimonium ineuntibus vel religiosis professionem emitten-
tibus. ® Fa de causa peto, ut art, 42. ¢ Forsitan tantum loco verborum
« sublato fidei periculo » (quia haec verba offensionem quandam offerre videntur
ven. Patribus orientalibus) sequentia verba inserantur: « firmo decreto Conc. Trid.
sess, XXI ».  ° Secundo: Praeter rationes, quae in nota 12 huius capitis pag. 177

quoad concelebrationem sacramentalem optime indicantur, aliquam animadver-
sionem mihi addere liceat. Concelebrationem mihi videtur esse etiam postulatum
curae animarum erga pastores animarum, qui pastores hoc nostro tempore non
raro solitudine . premuntur, ita ut quandoque pene desperare vellent, Verum
est sacerdotem debere semper atque iterum de novo sustineri a personali com-
munione cum Christo Domino, vel potius a personali relatione ad Christum
Dominum. Sed haec relatio ad Dominum vel communio cum eo nonne praecipue
efficaciter fovetur et a sacerdote ut felicem reddens sentitur, si hanc mysticam
communionem in occasionibus saltem solemnioribus speciali modo de novo expe-
riri possit per concelebrationem, veluti in concelebratione cum episcopo facta die
sacrae suae ordinationis? Hic mihi liceat proferre tanquam casum specialem desi-
derfum quoddam, quod pro monasteriis nostris maximi est momenti. Audio diffi-
cultates oriri pro multis regularibus sacerdotibus iunioribus ex eo, quod absoluto
divino officio in communi, sacrifictum Missae privatim offerre ac postea Missam
conventualem decantare debeant. Hoc sentiunt, forsan non immerito, tanquam
— faveatis verbo — non necessariam « binationem ». Una pars horum regularium
celebrationem privatam renuntiare nolens quaerit causas pro dispensatione a
Missa conventuali, alia pars nolens renuntiare Missam conventualem, saepe petit
facultatem omittendi celebrationem privatam sacrificii Missae. Quibus in casibus
nonne concelebratio optime possit eximere a dictis difficultatibus et simul praebere
augmentum activitatis sacerdotalis? Ininterrupta experientia Fratrum nostrorum
in Feclesia orientali probat concelebrationem esse medium aptum ad fovendam
pietatem fidelium, quod venerabiles Patres ex Ecclesia otientali certe confirmare
possunt. Ratione habita ad hoc, quod concelebratio in Ecclesia orientali in usu
hucusque remansit, et relate ad factum historicum, quod etiam in Fcclesia latina
— praesertim in collegiis sacerdotum -— concelebratio erat regula usque ad altum
medium aevum, laeto animo annuere debemus, si hodie desiderium concelebrandi
etiam in Ecclesia occidentali semper magis crescit. Quapropter a venerabilibus
Patribus conciliaribus assensionem peto ut restituantur casus a commissione prae-
paratoria praevisi, et quidem ita, ut mutatio fiat in n. 44 littera 5); ad Missam
conventualem et ad Missam principalem in ecclesiis ubi plures sacerdotes adsunt,
quam utilitas fidelium requirit, salva tamen semper cuiusque sacerdotis libertate
individualiter celebrandi; ¢) ad conventus sacerdotum, uti sunt v. g. exercitia spi-
ritualia, cursus studiorum, peregrinationes et ita porro, praesertim ubi singulae
Missae sine incommodo celebrari nequeunt; d) ad extraordinarias celebrationes
festivas, e. g. occasione synodi dioecesanac, visitationis pastoralis etc.; semper
autem de iudicio Ordinarii.

2
Exc.mus P. D. FRANCISCUS ZAUNER

Episcopus Linciensis

Emendatio mea proposita sic est: extendatur concelebratio ad casus
qui in schemate commissionis praeparatoriae enumerati erant.

Cap. II, de quo nunc agimus, videtur quibusdam culmen exagge-
rationis Liturgistarum esse; ideo gravia verba audivimus de nostra lae-

sione canonum Conciliorum ac periculis schismatis et modernismi, quae
nos paramus Ecclesiae, et praesertim quidem per concelebrationem et
communionem sub utraque specie.

Ideo iuvat quaedam dicere de nostro coetu commissionis praeparato-
riae. Fuerunt 20 membra et inter cos 7 episcopi, omnes ex cura anina-
rum, insuper plus quam 30 periti. Quis nos vocavit? Nemo seipsum
praesentavit! Fuimus vocati a Sanctissimo Patre feliciter regnante. Se-
cuti sumus laeti ex totius mundi partibus. Fueruntne omnes membra
et periti fuvenes? Episcopus Passaviensis, confrater noster, 82 annos
superavit, Episcopus Bugellensis etiam 72, Episcopus Gandavensis 69 an-
nos natus. Ego, proh dolor!, iam proximus sum anno 60. Sumus omnes
in provecta actate, Idem valet de ceteris membris et peritis: multi babe-
bant iam canitiem venerandam.” Omnes articuli huius constitutionis a
membris coetus nostri votum unanime acceperunt, vix uno vel alio dis-
sentiente. Scitu dignum est a commissione praeparatoria exclusos fuisse
curiales excepto praeside secundum ordinem statutum. Hoc probat
Ss.mum Patrem noluisse scire vota liturgica SS. Congregationum tantum,
quas semper potest consulere, sed vota membrorum necnon peritorum
ex omnibus orbis catholici partibus, Laboravimus cum sudore et labore.
Proh dolor! duo abbates, tempore sessionum nostrarum, mortui sunt,
Ipse praeses nostrae commissionis, piae memoriae, etiam post sessiones
ntorte correptus est. Sunt omnia signa nostri laboris istae tres victimae.”
Omnino absonum videretur nos tantum novarum terum studio ductos
fuisse.

Socii commissionis pracparatoriae et sub-commissionis, qui exarave-
runt articulos de concelebratione, imprimis ducti sunt per vota et consi-
lia praeconciliaria episcoporum et praelatorum, quae collecta sunt in
amplis voluminibus; ea continent vota ... * totius mundi et haec vota toties
amplificationem concelebrationis exprimunt. Non sunt inventiones no-
strae commissionis...”

Hodie plurimum valet argumentum ex experientia. Habemus iam
dioeceses in quibus participatio populi et largior usus sermonis vulgati
per plura decennia commendantur fidelibus. Nostris dioecesibus iam
ab anno 1943 tale indultum S. Sedis concessum est. Tempore belli et
persecutionis sacerdotes multi ~— ducibus episcopis — vocaverunt fideles
et praesertim iuventutem, ut recitando et cantando sacros textus Missae
sacris adstarent imprimis die dominica. Episcopi promulgaverunt detes-
minatos ordines Missae, ut fideles propria lingua recitent versiones sacri
textus. Talis usus usque hodie ...° per viginti annos viget. Videamus ef-
fectus huius studii liturgici:

In mea dioecesi, vix est parochia, etiam apud ruricolas, in qua fide-

les adhuc nesciant modos simpliciores participationis. Apud nos, eccle-
siae die dominica fideles non capiunt. Sacra mensa non est derelicta.
Immo index communionum secundum rationes statisticas semper augetur
de anno in annum. Vocationes ecclesiasticae magnum incrementum ca-
piunt. Ex iuventute operariorum, quae dicitur JOC, multi officinas de-
reliquerunt et ad studia se conferebant necnon nunc se praeparant ad
sacerdotium sive sacculare sive regulare. Numerus vocationum ad sacer-
dotium apud regulares multo maior est quam apud saeculares.

Ex quo talis mutatio in melius coepta est? Coincidit omnino cum
motione liturgica per participationem actuosam populi. Ex fructibus
bonis arborem bonam cognoscere possumus. Omnes indices de statu ani-
matum in nostris dioecesibus confirmant tale argumentum. Non peri-
culum schismatis vel modernismi paratut! Fideles non amplius ex eccle-
siis pelluntur! Indifferentes fideles praesertim ex iuventute iterum Mis-
sae in die dominica assistunt cum fervore et fructu!

Concludo.” Dictum est in hac aula: « Missq sancia,” terra sancta
est, ne propius appropinquemus ». Ego omnino contrariam conclusio-
nem invenio. Utique. Terra sancta est altare et sacra mensa. Sed nos
debemus monstrare fidelibus istam terram sanctam, saepe opertam vela-
minibus, ut deponant calceamenta, id est impedimenta peccati et infi-
delitatis. Dixi.

In textu scripto tradito: ' deest, * deest. ¥ deest. * quasi.
3 Ego Romam veni olim ad commissionem praeparatoriam quasi acerrimus inimi-
cus concelebrationis; sed hic audiendo rationes professorum necnon aliorum mem-
brorum, inspiciendo documenta historiae, defensor factus sum huius thesis. Sunt
qui timent rationes hygienicas in concelebratione, Adeamus Orientales! Si ipsos
Patres venerabiles in nostro coetu aspicio, mihi videntur meliore sanitate gaudere
quarn nos occidentales, Nemo videtur esse infectus bacteriis. Ipsi nobis demonstrant
pericula huius generis revera non esse, praesertim si concelebratio et plus adhuc
communio sub utraque specie in quibusdam casibus tantum adhibeatur, Difficulta-
tes, quae contra concelebrationem prolatae sunt, solvi omnino possunt. Sic etiam
solvitur difficultas in quaestione de stipendio. Eamus iterum ad Orientales! Inter-
rogemus, quomodo apud illos stipendium in concelebratione adhibeatur, Unusquis-
que Patrum ex Orientalibus possunt nobis viam indicare. Non sine offensione
audivi argumentum de sacerdotibus, qui — secundum quae dicta sunt — nullum
valorem tribuerent concelebrationi, si non acciperent stipendium. Nonne argumen-
tum multum peiora probaret, nempe: sacerdotes non dicere Missas, si non acci-
perent stipendia. Ego sine cunctatione defendo saltem meos 1200 sacerdotes meae
dioecesis a tali imputatione. Tot sacerdotes et episcopi solent nonagies in anno pro
populo applicare et quidem sine stipendio. Nos omnes monitum legimus et audi-
vimus, ne tam celeriter procedamus. Sed mundus in paucis annis mutatur. am
habemus congressus ubi multi sacerdotes conveniunt. Quaestio urget in mona-
steriis et conventibus, ubi sacerdotes quadraginta aut septuaginta singillatim li-

tant, vix cum alique qui ministrat. Nollem intetrogare confratres meos episcopos,
quomodo in hisce diebus mane Missam celebrant et quibus circumstantiis. Non
putamus crastina die nos omnes concelebraturos, Tamen iuvat, ut Concilium quae-
stiones generales dirimat dum nos exspectamus cum fiducia et patientia, ut ea
singula praeparentur, quae ad concelebrationem necessaria videntur, Non possumus
sperare in Concilium Oecumenicum Vaticanum III! Ideo necessarium est, nunc
vota faventia pro cap. II ferre. Nunc nos in Concilio possumus loqui. Nunc est
tempus acceptabile, nunc sunt dies salutis! ® jam. " deest. ® Ritus
Missae.

3
Exc.nmus P, D, TULTUS G. KANDELA

Archiepiscopus tit. Seleuciensis pierius

Em.mi ac rev.mi Patres Conciliares,

Practermitto primam partem, in eo quod attinet ad communionem
sub utraque specie, quiag de ea dicta sunt multa.’

2. Cum agitur in cap. II de ordine Sacrificii Missae instaurando...,”
de praecepto Missae festivae ac de instructione sedulo tradenda fideli-
bus ut integrae Missae celebrationi intersint (pag. 175, 176), ad alen-
dam vitam christianam quae est secundus finis sacrae Liturgiae, decebat
adiicere aliquid quoad conservationem Sacrosancti Mysterii divini in
tabernaculo, quae est veluti extensio Sacrificii Missae, simul ac quoad
obligationes fidelium erga hunc hospitem divinum praesentem in pet-
petuo in medio eorum, scilicet quoad debitum visitationis et adorationis
factae, extra Missam, coram Deo praesente sive in tabernaculo, sive in
ostensorio. Hoc enim sensu Summus Pontifex, gloriose regnans, docebat
in Litteris Encyclicis Sacerdotii nostri primordia, dicens: « Sacerdotalis
precatio diutissime producta ante adorabile Sacramentum, tali pollet di-
gnitate atque efficacitate quae a sacerdote nulla alia ratione haberi, nullo
alio modo substitui possit ». Quod vero docet Summus Pontifex sacer-
dotibus, valet non tantum pro eis, sed etiam pro laicis...”

Suppeditatur ipsa theologia sacra ad confirmandam hanc sententiam,
quippe quae ipsa consideret hoc donum divinum sub triplici aspectu,
scilicet:

a) tamquam Sacrificium Corporis et Sanguinis Domini Nostri,
quapropter habemus praeceptum assistendi ad Missam, saltem diebus
festivis;

b) tamquam Sacramentum et nutrimentum quod urget nos ad
communionem recipiendam;

¢) demum tamquam praesentiam divinam perpetuatam apud nos.

Propterea summopere decet nos offerre maiestati divinae debitum ora-
tionis * et gratiarum actionis.

3. Circa celebrationem duarum Missarum eadem die, videlicet circa
binationem, tantum pro necessitate plebis christianae, velim postulare
pro sacerdotibus binantibus facultatem percipiendi proprie duas eleemo-
synas, nec ultra:

4} quia eleemosyna sacerdotibus data, nostris diebus, est valde
inferior quoad aestimationem pecuniae oblatae respectu ad illam quae
dabatur ante primum et secundum mundiale bellum.

b) Eleemosyna debet sufficere necessitatibus cotidianis vitae sa-
cerdotum, et haec est ratio eleemosynae traditae pro Missa celebranda.
Tamvero, cui nosttum Orientalium non notescit eleemosynam ante pri-
mum bellum mundiale fuisse sufficientem etiam ad vitam totius familiae
sacerdotis ..." dum, nostris diebus, non sufficit ne quidem ad solam
vitam sacerdotis.

¢) Numerus sacerdotum pauperum crescit de die in diem, dum
sacerdos habet ius vivendi congruenter, modeste ex altari, et cum mini-
sterium suum cogit eum ad duas Missas celebrandas die dominica, cur
non licitum ei esset sumere istum maius emolumentum pro suo crescente
labore?

d) Una Missa celebrata semel in hebdomada non magis locuple-
tabit sacerdotem divitem, dum non parum adiuvat pauperem sacerdotem
ad vivendum convenientiore modo.

e) Summus Pontifex Ioaunes, misericors noster Pater commu-
nis,” auxit salarium menstruale operariorum in Civitate Vaticana labo-
rantium, ob mutatas conditiones vitae...”

Quamobrem opinor stipendium Missae, solummzodo ® pro binatione
obligatoria, sumi debere a sacerdotibus, et etiam ratione iustitiae distri-
butivae.

4. Velim, in fine, breviter sed® vehementer rogare Sacrosanctum
Concilium ut liceat Orientalibus celebrantibus in commemoratione mor-
tuorum, iuxta tempus ab unoquoque ritu determinatum, tres Missas,
ad libitum, celebrare. Dixi.

In textu scripto tradito: * 1) Pag. 176, lin. 8. In eo quod attinet ad commu-
nionem sub utraque specie, humillime censeo multum fructuosam esse istam fa-
cultatem concedendam episcopatui iudicandi utrum congruens sit aliquando distri-
butio communionis sub utraque specie an non, tum clericis, et religiosis, tum laicis.
&) Experientia mihi videtur animas devotas multum profuturas ex hac innovatione;
b) ceterum, existimo episcopos ad administrandam dioecesim, non debere esse mi-
noris potestatis in occidente quam in oriente. Episcopi enim orientales in graeco
ritu ac syriaco, nunquam desinerunt dare communionem sub utraque specie: quate

ergo episcopi occidentales non haberent potestatem illam erga Mysterium Corporis
et Sanguinis Domini Nostri, in favorem fidelium? ¢) Quod institutum fuit a Do-
mino in hac ratione, et ita concreditum Ecclesiae ab apostolis, convenientissimum
est pro primis christianis, necnon pro postremis. Ad FEeclesiam autem pettinet
determinandi quomodo hanc consuetudinem convenientiore ritu restituendam.

? de communione sub ulraque specie, * Quamobrem enixe rogatur sactosanc-
tum Concilium ut commendentur explicite exercitia adorationis cultus eucharistici.
Et hoc quidem addendo paragraphum specialem in fine primae partis « de Missa »
post par. 43, aut adiungendo, in allata paragrapho hanc sententiam: « proinde ...
pastores ... instruant fideles ut integraec Missae celebrationi intersint, neque obli-
viscantur debitum visitationis atque adorationis solvendum Deo praesenti in per-
petuo apud eos in tabernaculo, sicut legitur in libro Proverbiorum: « Deliciae

meae esse cum filiis hominum » (Prov. 8, 31). * adorationis, * {loquor
de meipso in iuventute mea). ® Ioannes XXIII, " non ergo esset con-
veniens sacerdotibus eleemosynam Missae augeri propter easdem rationes? ¥ sal-

tem. ! deest.

4

Exc.mus P. D. ANTONIUS PILDAIN Y ZAPIAIN
Episcopus Canariensis

Ewi.me Praeses, em.mi, exc.mi ac rev.mi Patres,

Displicet revera mihi iterum abuti benevolentissima patientia vestra
et mensae praesidentialis.

Sed perlegens art. 40 huius cap. II (in quo agitur de reintegranda,
post homiliam, oratione communi) et videns in eo, post obsecrationem
pro Sancta Ecclesia, nullam aliam expressam et specialem mentionem
fieri nisi pro regibus et omnibus qui in sublimitate sunt, nullam vero
pro pauperibus et pro omnibus qui in miseria tabescunt, non potui me
cohibere quin verbum peterem, non ad impugnandum hunc articulum,
quem plane subscribo, sed ad postulandam additionem, ad exposcendum
nempe ut in hoc ipso articulo schematis, sicut expressa mentio fit pro
regibus, sic et expressa mentio fiat pro pauperibus: ut sicut expressa
mentio fit pro omnibus qui in sublimitate sunt, sic et expressa mentio
fiat pro indigentibus et pro omnibus qui sunt in gravissima necessitate,
sive spirituali, sive in aliqua ex dilacerantibus illis necessitatibus mate-
rialibus, de quibus statim, Deo favente, loquemur.

Et totus catdo meae propositionis in eo est, nempe: quod nunc
non agimus de seligendo et retinendo unico illo textu paulino, qui in
articulo citatur, et quem ego quoque retineri, et manere debere existimo;
sed agitur de reintegranda oratione communi ..." fidelium, post homiliam,
prouti in ipso articulo dicitur.

lamvero — et est prima ratio propositionis meae — id quod ego
expostulo est idipsum quod fit in pulcherrima illa oratione insignis ro-
mani Pontificis S. Clementis I, quae fuit velut principium et norma
quamplurium orationum communium liturgicarum, quae decursu tem-
porum ortae fuere, et juxta quam, utique hodiernis temporibus adapta-
tam, redintegrationem desideratam fieri debere opinamur.

Secundam rationem, quae esset theologica, omitto, gratia vel potius
timore decermn momentorum, ut ea quae supersunt totaliter dedicem ad
expositionem rationis, quae, nunc (in circumstantiis in quibus hodie
versamur, tam pauperes et operarii, quam nos, Patres Conciliares), mihi
potissima videtur, et est haec: quia articulum hunc 40, prout in sche-
mate iacet, absque additionibus praedictis, nostris suffragiis approbare,
idem esset ac deceptionem amarissimam, immo gravissimum scandalum,
praebere ingentibus illis multitudinibus pauperum et operatiorum, qui
ex toto orbe nos, Patres Conciliares, inspiciunt; et qui, tragicis proble-
matibus disrupti, Concilium hoc Oecumenicum tamquam pharum salva-
tionis adspectant.

Detis mihi, quaeso, aliqua eorum problematum non iam describere,
sed brevissime notare, ut ex ipsis, tamquam ex totidem praemissis, logica
consequentia, effluat mea propositio, simulque innotescant quinam sint
ii qui in oratione communi redintegrata et hodiernis temporibus aptata,
speciali mentione commemorari debent, utpote victimae equidem lu-
gendae teterrimorum horum problematum,

1. Problema de parva laboris mercede, seu de iniusto salario. « Mi-
serrimum spectaculum » Sanctissimus Papa noster vocavit, quod, prout
ipsemet dicit, in nationibus non paucis atque in latis terrarum con-
tinentibus, ingentes opificum multitudines tangit, eosque eorumque fa-
milias collocat in conditionibus vitae ab hominis dignitate omni ex parte
alienis.

2. Problema carentiae seu privationis laboris, quo opifices innu-
meti, eorumque familiae, incidunt in eum quem Pius XII, gratae
recordationis, in eloquentissimo nuntio radiophonico, appellavit « lo
spettacolo pitt desolante di famiglie alle quali manca tutto, famiglie in
miseria nera ».

3. Teterrimum problema, deficientiae videlicet domorum, quod plu-
res adhuc, innumerabiles nempe familias, afficit fere ubique terrarum,
quodque plurimas earum cogit in cubilibus, in stabulis — quid dico
stabulis? melius dicam, cum Pontifice nuper laudato, « in baracche
posticce, in tane che non si assegnerebbero neanche alle bestie ».

4. Adiungitur immane illud, immanissimum problema famis, de
quo amarissimis et ardentibus verbis conquestus est non semel Sum-

mus Pontifex noster Toannes XXII1,* problema famis quo vexantur nunc
millies centena millium, ita ut dici possit, horrendum dictu, quod no-
stris hisce diebus, fere maior pars hominum famem patitur, et infirmi-
tatibus ex fame provenientibus, fere maior pars humanitatis fame mo-
ritur. [ Plausus].

Praeses card. Tappount: Satis!

Orator: In his ergo circumstantiis ..,

Praeses: Satis!

Orator: In his ergo circumstantiis, in quibus teterrimis his proble-
matibus, ut alia taceam ...

Praeses: Satis!

In textu scripto tradito: ' seu. ® deest, ? dilacerantur ingentes

pauperum et operatiorum multitudines, coadunatur Concilium hoc Oecumeni-
cum et congregantur hic episcopi catholici universae terrae, Totus mundus, et
praesertim ille pauperum et opetariorum, oculos defixos tenet in nos. Primum
etgo quod nos, Patres Conciliares, fecimus — et opportunissime quidem — fuit
nuntium mittere ad universos homines, in quo specialem sollicitudinem manifesta-
bamus ad humiliores, pauperioresque; super turbam, videlicet, fame et miseria
laborantem. Attamen, iam fere per mensem, hic congregamur, et de illis miseris,
pauperibus et esurientibus adhuc vix loqui potuimus, quia disputationibus nostris
liturgic:is mentes plene occupatas habemus, Sed ecce nunc, in ipsa Liturgia, tempus
proprium, occasio peropportuna. Agitur enim de remtegranda oratione communi,
oratione illa communitaria, oratio populi, in qua videlicet, inde a principio, ab
oratione videlicet illa clementma, observationes, partlculansSImae mentionis, fie-
bant pro esutientibus, pro indigentibus, pro carceribus et diversas alias neces-
sitates patientibus. Sed ecce nunc, in manibus nostris, schema cum articulo hoc 40
de reintegranda otatione communi, in quo fit expressa mentio de regibus; de pau-
peribus nulla; schema quod loquitur expressis verbis de omnibus qui in sublimi-
tate sunt; sed de his qui in profundo miseriae tabescunt, neque verbum. Quid
vobis videtur, reverendissimi Patres? Parcite mihi, omnium vestrum minimo, hanc
libertatem vos alloquendi. Venerabiles Patres, si nos hunc articulum, prout in
schemate iacet, et absque additionibus propositis, adprobamus, nonne iam ex nunc
percipitis amarissimam deceptionem ingentis multitudinis pauperum et operario-
rum qui, anhelantes, adhuc nos aspiciunt? Non iam ex nunc auditis risus, cha-
chinos potius dicam, choriphaeorum, illos a religione avertere conantium et dicen-
tium: «en, en quod a Patribus Conciliaribus exspectare potestis; non iam facta
et opera, sed neque verba, In toto enim schemate de S. Liturgia nulla nec mi-
nima mentio fit vestrum, pauperum videlicet et eorum qui in necessitate estis.
Tota mentio peculiatis a Patribus Conciliaribus reservatur regibus et omnibus qui
in sublimitate sunt. Quid iam de istis exspectare potestis? », Fitmiter credo omnes
vos, Reverendissimi Patres Conciliares, ab his sequelis et consequentiis abhorrere.
Atque proinde etiam a praemissis. Placeat igitur vobis, quaeso, meam propositio-
nem vestris suffragiis adprobare.

Secretarius generalis:

Audiant omnes! Summus Pontifex dignatus est concedere consilio
praesidentiae facultatem proponendi congregationi generali cessationem
a disceptatione, cum materia, quae in disceptatione est, satis illustrata et
enucleata eidem consilio videatur. [ Plausus in aula].

Suffragatio congregationis fiet aut per sessionem vel erectionem per-
sonae, aut per elevationem manus, iuxta deliberata a consilio praesi-
dentiae. Illi qui, post suffragationem favorabilem cessationi, aliquid ad-
dere desiderant, id scripto secretariae tradant generali.

Nunc repetitur variis linguis.

Versio gallica
(P. D. Ioannes Villot, subsecretarius)

Le Souverain Pontife a daigné accorder au conseil de présidence la fa-
culté de proposer a la congrégation générale la cldture d’une discussion lors-
que l'objet de cette discussion aura été, au jugement du conseil de prési-
dence, suflisamment exposé et élucidé. Dans ce cas, la congrégation générale
sera invitée A se prononcer sur cette proposition, soit par assis et levé, soit
4 main levée, suivant ce que décidera le conseil de présidence. Les Peres qui,
a la suite d’'une réponse positive de la congrégation générale i cette demande
du conseil de présidence, estimeraient avoir quelque chose i ajouter, sont
priés de remettre au secrétariat général le texte de leur intervention ou de
Pamendement qu’ils proposent.

Versio bispanica
(P, D, Casimirus Morcillo, subsecretarius)

El Padre Santo se ha dignado conceder al consejo de presidencia la facul-
tad de proponer a la congregacién general que se dé por terminada la dis-
cusidn de un tema cuando, a juicio de la misma presidencia, éste se considere
suficientemente esclarecido. La voluntad de los Padres deberd expresarse en
la forma més rdpida y facil, esto es, por elevacién de las manos o poniéndose
en pié.

Los Padres que después de acordada la terminacién deseen exponer su
parecer pueden presentatlo por escrito en la secretaria general.

Versio anglica
(P. D. Ioannes Krol, subsecretarius)

Your kind attention, please.

His Holiness has graciously deigned to grant to the Council Presidency
the faculty to propose to the Council Fathers the termination of discussion
when, in the judgement of the Presidency, the arguments on a subject under

discussion have been sufficiently presented. The Council Fathers will signify
their pleasure and vote either by standing or by raising their hand according
to the directions given by the Presidency.

When a vote is in favour of closing the discussion those Fathers who
desire to add anything further have the right to do so and can do so by
submitting their observations or suggestions in writing to the Secretariate.

Thank you.

Versio germanica
(P. D. Villelmus Kempf, subsecretarius)

Der heilige Vater hat das Prisidium berechtigt dem Plenum Schluss
der Debatte vorzuschlagen, sobald die zur Diskussion stechende Materie
nach der Ueberzeugung des Prisidiums hinreichend geklirt ist. Die Abstim-
mung iiber den Abschluss der Debatte erfolgt entweder durch Aufstehen
oder Erheben der Hand. Im Ubrigen behalten alle Konzilsviter die nicht
mehr zu Wort kommen oder auf das Wort verzichten das Recht ihre Be-
merkungen und Vorschlige schriftlich itber das Konzilssekretariat der zu-
stindigen Kommission einzureichen.

Versio arabica
(P. D. Philippus Nabaa, subsecretarius)

Em.mus card. TISSERANT, primus e consilio praesidentiae:

Consilium praesidentiae, usum facultate sibi a Ss.mo Domino con-
cessa, cum cap. II constitutionis de sacra Liturgia satis illustratum vi-
deatur, postulat a congregatione generali, utrum a disceptatione circa
hanc materiam cessari possit.

Secretarius generalis:

Suffragatio, de mandato praesidentiae, fiet per erectionem vel ses-
sionem personae. Igitur, qui consentiunt proposito consilii praesiden-
tiae surgant, et maneant sic per aliquot tempus, ita ut numerari possint
qui favent.

| Fere omnes se erigunt].

Velint omnes sedere, qui surrexerunt! [Ommnes sedent].
Nune, surgant qui nolunt! [Omnes sedentes remanent].
[ Intervallum].

Habita suffragatione favorabili, consilium praesidentiae statuit esse
transeundum ad cap. III eiusdem constitutionis de sacra Liturgia, quod
est « De Sacramentis et Sacramentalibus », et ita incipit: « Sacramenta
et Sacramentalia ordinantur ad cultum debite Deo reddendum et ad
hominem sanctificandum; utpote vero signa ad instructionem perti-
nent ». Et reliqua.

Loqui postulaverunt: em.mi DD. cardd. Ernestus Ruffini, arch. Pa-
normitanus; Iacobus Lercaro, arch. Bononiensis; Michael Browne;
Radulfus Silva Henriquez, arch. S. Iacobi Chiliensis; exc.ni DD.
Franciscus Hengsbach, ep. Essendiensis in Germania; losephus Ar-
neri¢, ep. Sibenicensis in Jugoslavia; Dominicus Capozi, arch. Taiyua-
nensis in Sinis; Adam Kozlowiecki, arch. Lusakensis in Rhodesia Sep-
temtrionali; Petrus Pham-ngoc-chi, ep. Quinhonensis in Vietnam; Toan-
nes McQuaid, arch. Dublinensis in Hibernia; Marius Maziers, ep. aux.
Lugdunensis in Gallia; Antonius Plaza, arch. Platensis in Argentina;
Zeno Aramburu, ep. Uhuvensis in Sinis; Tosephus Ali Lebrun, ep. Va-
lentinus in Venetiola; Aloisius Carli, ep. Signinus in Italia; Tullius Bo-
tero, arch. Medellensis in Columbia; Elias Olazar, vic. ap. Yurima-
guensis in Peruvia; Emmanuel de Carvalho, ep. Angrensis in Lusitania;
Aloisius da Cunha Marelim, ep. Caxiensis in Brasilia; Ludovicus Ca-
brera, ep. S. Ludovici Potosiensis in Mexico; Demetrius Moscato, arch.
Salernitanus in Italia; Petrus Rougé, ep. coad. Nemausensis in Gallia;
Benedictus Tomizawa, ep. Sapporensis in Iaponia; Benedictus Reetz,
archiabbas Beuronensis in Germania; Ioseph Ruotolo, ep. Usentinus
in Italia; Matthaeus Garkovié, ep. Iadrensis in Iugoslavia.

5
Em.mus P. D. ERNESTUS carp. RUFFINI

Archiepiscopus Panormitanus

Em.mi, exc.mi, rev.mi Patres Conciliares,

... In hoc capite, meo quidem humili iudicio, nonnulla emendanda
vel saltem accuratius redigenda sunt,
Pag. 179 et subsequentibus, inconsulte, #¢ mibi videtur,® simul

11 (an



162 ACTA CONC., VATICANI II — PERIODUS I

tractatur de Sacramentis et de Sacramentalibus, quae maxime differunt
inter se: Sacramenta enim, #f ommnes sciunt,” a Christo Domino sunt
instituta et gratiam conferunt vel augent ex opere operato; Sacramen-
talia vero originem ducunt ab Ecclesia et efficacitatem exercent ex opere
operantis. Idcirco inepte, pag. 179, linn. 6 et 7, concluditur his ver-
bis: « Ideo Sacramenta fidei dicuntur », quae sententia in Sacramen-
talia non quadrat.

In eadem pag. 179, lin. 15, postquam dictum est « Per liturgiam
enim Sacramentorum et Sacramentalium, fidelibus bene dispositis nullus
jam fere eventus vitae gratia divina non sanctificatur », subiicitur:
« nullusque etiam rerum materialium usus, per se honestus, ad finem ho-
minem sanctificandi Deumque laudandi non dirigitur ». Haec sane af-
firmatio, nisi temperetur, veritatem supergreditur.

Tbidem, lin. 14, fidei mysteriis Passionis, Mortis et Resurrectionis
Domini Nostri Tesu Christi, addendam esse puto gloriosam eius ad
caelum Ascensionem, sicut bis habetur in Missa, nempe in oratione
quae subsequitur manuum ablutionem et in Canone.

Pag. 181, sub n. arabico 59. Permirum mihj est quod ibi proponi-
tur. Ecce vetba: « ... orationes quae ritum Unctionis infirmorum comi-
tantur, ita recognoscantur, ut respondeant diversis condicionibus infir-
morum, qui Sacramentum recipiunt ». Si id approbetur, innumeras ha-
bebimus orationes, quia condiciones in quibus versari possunt aegroti
quamplurimac sunt. Propterea censeo sententiam propositam, de qua
nunc dissero, aut delendam esse aut, saltem, ita imminuendam ut ora-
tionum diversitas cettis limitibus contineatur.

Eadem pag. 181, sub n. 60, lin. 25 et subsequenti, legitur: « Unctio
sacra in diuturna infirmitate aliquando iterari potest ». Consuetudo con-
traria inducta est septem abhinc saecula, sancita est a Concilio Triden-
tino, sess. XIV, cap. 2, et confirmatur in C.I.C., can. 940, § 2, equidem
justis rectisque causis. Cur nunc usus iamdudum abolitus in vitam revo-
caretur? Ratio quae in annotatione affertur, scilicet solacium spirituale
quod inde infirmus perciperet, mihi videtur insufficiens; aegroti enim
multo maiore consolatione affictuntur si frequenter peccata sua confi-
teantur et Communione Eucharistica reficiantur,

Pag. 182, lin. 14. Ad vitandas faciles dubitationes de matrimonii
validitate, exopto ut clare definiantur pro omnibus matrimoniis normae
iuridicae, quae in consensu exquirendo et excipiendo ubique tetrarum
accurate diligenterque serventur,

Accommodationes et etiam immutationes liturgicae mihi molestae

non sunt, neque eis, ex mea parte,* repugnare intendo, modo eae sint
vere ° utiles ac opportunae, et id clare appareat. Dixi.

In textu scripto tradito: ' Etiam. ? deest. * deest. * deest.
® deest,

6
Em.mus P. D. FERDINANDUS carp. CENTO

Em.me Praeses, em.mi, exc.mi ac rev.mi Patres,

Breviter guaedam dicam ' circa cap. III huius schematis, cui titulus
« De Sacramentis et Sacramentalibus », et expresse ad n. VI, « De Ma-
trimonio », pag. 182,

In lin. 5, recte suggeritur ut ritus celebrandi matrimonium fundi-
tus recognoscatur et ditior fiat. Votum insuper exprimitur, in lin, 17, ut
« Oratio super sponsam (quae dicitur infra Missam) ita emendetur ut
supra utrumque coniugem recitari valeat ». Bene quidem.

At, meo humili iudicio, aliquid maioris etiam momenti innovare
praestat, : _

Neminem latet altam significationem quam babet anulus matrimo-
nialis, symbolum eloguens * fidelitatis unius partis erga alteram..." Porro:
in rituali nostro romano, solummodo anulus sponsae benedicitur. Cur
non et sponsi, maijoribus periculis obnoxii, gravioribusque responsa-
bilitatibus pressi? Cum de casto coniugio sermonem facimus, saepe
saepius de aequalitate iurium et officiorum inter sponsos loquimur:
nonne aequalitas haec perspicue apparere decet in labiis nostris, cum
« Sacramentum magnum » spousi invicem * sibimetipsis ministrant, in
actu id est’ a quo sors totius illorum vitae pendet?

Auderem " credere huic meae sententiae omnes adhaesuros wos '
esse, qui in directam curam animarum adlaboratis vel adlaborastis.®
Dixi.

In textu scripto tradito: ' loquar. * alta significatio anuli matrimonialis,
eloquens symbolum.  (Pertinet hic evocare verba illa quae S. Ludovicus, Gal-
liae rex, incidi iussit in latu interiore anuli sui coningalis: « En cet anel tout mon
amour »). 4 jlli, 5 videlicet. ¢ audeo. 7 deest, ¢ adlaborant vel
adlaboraverunt.

7
Em.mus P. D. MICHAEL carp. BROWNE

Em.mi Praesides, venerabiles Patres,

. 1. Art. 56, pag. 181, de Sacramento poenitentige,” valde gene-
rice enuntiatur, ita ut nonnisi difficiliter Sacrum Concilium de eo sen-
tentiam efformare possit. Saltem opportunum esset ut inserantur verba
« In quantum opus sit ».

2. Art. 57, eadem pagina, linn, 12-17, ait:

a) « Sacramentum, quod communiter Extrema Unctio nuncu-
patur, deinceps Unctio Infirmorum vocabitur;

b) nam non est per se Sacramentum morientium sed graviter
aegrotantium;

¢) ac proinde tempus opportunum illud recipiendi est statim ac
fidelis in gravem morbum inciderit ».

Nunc quoad a) scilicet de mutando nomine,” absolute loquendo,
posset fieri haec nominis mutatio. In lingua italica frequenter Sacra-
mentum nostrum vocatur « I’Olio Santo », in lingua anglica vocatur
« Anointing ». Imo sacrum oleum quod sacerdos ministrans adhibet
vocatur « Oleum Infirmorum ». Tamen nomen « Extrema Unctio »
adhibetur in Actis Concilii Lugdunensis I (Denz. 451), in Actis Con-
cilii Lugdunensis II (Denz. 465), in Actis Concilii Constantiensis (in-
terrogationes propositae pro Wickleff et Huss (Denz. 669), in Decreto
pro Armenis ex Concilio Florentino (Denz. 700), in Actis Concilii Tti-
dentini in capitibus et canonibus (Denz. 907-910 et 926-929), necnon
in Professione Fidei Tridentina (ex Bulla Pii IV).

Nunc: * an conveniat ut nostrum ° Concilium venerabile © Vatica-
mum IT mutet istud nomen? Hoc difficile invenio.

Quoad 5). Verum quidem est ipsum non esse unice Sacramentum
morientium seu illorum qui sunt quasi in mortis articulo. Tamen graviter
aegroti distingui possunt: 1) in eos de quorum morte timetur ex eo
quod reputantur esse in eius periculo et 2) in eos de quorum morte,
adhuc saltem, non timetur. Pro quanto hucusque in sacra theologia
intellexi,” Extrema Unctio est sacramentum illorum de quorum morte
ex infirmitate vel senio timetur, seu talium qui reputantur esse in pe-
ticulo mortis. In nostro sacro consessu non est necessarium longiore
modo auctoritates citare quibus haec doctrina illustretur, quae, cetero-
quin, est praxis communis, saltem in FEcclesia Latina, et quae tota
resumitur in verbis Angelici Doctoris: « Hoc autem sacramentum non

debet dari nisi infirmantibus quando timetur de peticulo mortis » (in
Opusculo de septem Sacramentis). Exprimitur quoque a Tridentino, in
prooemio ad capita et canones de Extrema Unctione, dicente: « ... cle-
mentissimus Redemptor... extremae unctionis sacramentum finem vitae
tamquam firmissimo quodam praesidio munivit » (Denz. 907) et a Ca-
techismo Romano ad Parochos ex Decreto Concilii Tridentini (Parte II,
cap. VI, q. IX): «...quum igitur illi tantum qui morbo laborant cu-
ratione indigent, idcirco iis etiam qui adeo periculose aegrotare viden-
tur ut ne supremus vitae dies instet metuendum sit, hoc sacramentum
praeberi debet ».

Item Codex luris Canonici, qui hic citatur, non ut mere furidice
praecipiens sed, ut in sua praescriptione testimonium praebens sensus
Fcclesiae, statuit (can. 940): « Extrema Unctio praeberi non potest
nisi fideli qui... ob infirmitatem vel senium in periculo mortis versetur ».

Nunc, summam habeo reverentiam erga commissionem liturgicam
quae praepargvit nostrum schema, et magis adbuc ex quibusdam relatis
ab aliquo venerabili Patre. Unde in summa reverentia dico: teneo sen-
tentiam corum, sed dico saltem ut in re tam gravi —- gualis est muta-
tio finalitatis buinsdem sacramenti” — ut in re tam gravi omnes Con-
cilii Patres tranquilli esse possint, et ut omni prudentia iz tali negotio®
procedatur, consuli possunt, saltem possent — ut puto — nostri " theo-
logi peritissimi qui nobis a Summo Pontifice dantur in auxilium pro
arduis Concilii quaestionibus, saltem pro isto, pro ista propositione, boc
saltem.”

Quantum ad illa quae dicuntur ab em.mo card. Ruffini, etiam puto
guod saltem fundata sunt et ego quidem admittebam, quantum ad istud
prooemium, non ad ipsum impugnandum, sed ad ipsum in aliquibus
saltent modificandum. Sed baec scripto trado.”” Disi.

In textu scripto tradito: ' A. Quoad Introductionem (pag. 179). 1) In intro-
ductione (pag. 179, lin. 6) suggererem ut dicatur «...optime disponit» loco
« etiam proxime disponit », 2) Ibidem linn. 6-7, consulerem ut omittantur verba
« Ideo sacramenta fidei dicuntur ». Confusionem posset causare, saltem hodie, si
Sacramentalia includantur, maxime in documento conciliari, sub voce sacramenta.
3) Ihidem lin, 10 consuletem ut loco « ... Sacramenta impensissime freguentent »,
dicatur « ... colant eisque pro opportunitate utantut », 4) Ibidem linn. 15-17 loco
verborum « per se honestus » consulerem ut dicatur simpliciter « homestus », et
ut loco verborum «mon dirigitur » dicatur «non posset dirigi ». 5) Ibidem
linn. 20-21 consulerem ut dicatur « ... ut a fidelibus possint facile percipi et, pro
singulorum natura, circumstantiis sinentibus, actuosa atque communitaria partici-
patione celebrari ». Ratio huius est quod quidam ritus, v. g. confessio sacramen-
talis et nonnullae circumstantiae talem participationem communitariam non ad-

mittunt. 6) Ibidem, linn. 22-23, puto quod loco verborum « Cum autem ... minus
bene respondeant » sufficeret dicere: « Ut praedicta omnia optime fiant, Sacro-

sanctum ... decernit ». B, Quoad Articulos (pagg. 179-183). * linn. 10-11.
? deest. * deest, 5 deest. S deest. " intelleximus. ® deest,
® deest, * quoque possent. 11 deest. 2 deest.

Animadversiones additae:

Quoad art. 57 (pag. 181). In Sacro Concilio argumentum est allatum ab aliquo
venerabili Patre, ex verbis quibusdam Concilii Tridentini, ad probandum quod
Sactamentum Extremae Unctionis est simpliciter Sacramentum graviter aegrotan-
tium, et proinde, ut ex eius verbis pronum esset concludere, non esset necessarium
ut de eorum mottis periculo timeatur.

Verba Concilii de quibus agitur, inveniuntur in sess. XIV, cap. III de Extrema
Unctione {Denz. 910). Sunt tenoris sequentis: « ... Declaratur etiam esse hanc
unctionem infirmis adhibendum, illis vero praesertim qui tam periculose decum-
bunt ut in exitu vitae constitui videantur, unde et sacramentum exeuntium nun-
cupatur ».

Notandum tamen est textum prosequi aiendo: « Quod si infirmi post su-
sceptam hanc unctionem convaluerint, iterum huius sacramenti subsidio fuvari
possunt cum in aliud simile vitae discrimen inciderint». Unde requiritur vitae
discrimen sew mortis periculum ad hoc ut aliquis hoc sacramentum recipiat.

Prooemium Tridentini ad capita de Extrema Unctione hoc confirmat. Ait
enim (Denz. 907): « Visum est autem Sanctae Synodo praecedenti doctrinae de
Poernitentia (de quo sacramento actum est in priore parte sessionis XIV) adiun-
gere ea quae sequuntur de Sacramento Extremae Unctionis, quod non modo poeni-
tentiae, sed fotius christianae vitae... consummativum existimatum est a Patribus ...
quod clementissimus Redemptor noster ... quemadmodum auxilia maxima in sa-
cramentis aliis praeparavit, quibus christiani consetvare se integros dum viverent ...
possunt: ita extremae unctionis sacramento firem vitae tanquam firmissimo quo-
dam praesidio munivit »,

His perpensis omnino existimo mentem Concilii Tridentini in praedicto cap. III
exponi debere ut sequitur, scil.: sacramentum Extremae Unctionis esse admini-
strandum omnibus infirmis de quorum mottis periculo timetur, praesertim vero de
illis qui sunt in extremo periculo, seu « illis qui tam periculose decumbunt ut in
exitu vitae constitui videantur ».

Salva meliore sententia.

g
Exc.mus P. D. FRANCISCUS HENGSBACH

Episcopus Essendiensis

Venerabiles Patres,

Tria puncta liceat mihi proponere.

1. Ad cap. IIl in genere. De sacramentis non tantum agitur in
hoc capite, sed ctiam in aliis schematibus adhuc exspectandis, verbi
gratia a commissione de sactamentis, de missionibus, de ecclesiis orien-

talibus. Methodus rationabilis procedendi et logica postulare mihi vi-
detur, ut, sicut iam desideravit em.mus card. Gracias, ea quae oblective
cohaerent, etiam cohaetenter tractentur. Quapropter peto ct quidem
nomine quinquaginta fere episcoporum ex variis dioecesibus, ut, si fieri
potest, nobis communicetur, quandonam alia schemata accipere pos-
simus. Patet, post visionem totalem materiae etiam singula puncta fa-
cilius diiudicari posse et multas animadversiones tunc fortasse super-
fluas fieri.

2. Ad n. 55, in specie. Ex desideriis et votis multorum fidelium
nobis ante Concilium exhibitis constat, quaestiones de confirmatione
tangere etiam quaestiones de apostolatu laicorum. Quapropter propono
ut commissio de laicorum apostolatu sua respectiva vota communicare
possit commissioni de sacra Liturgia.

3. Ad eundem numetum. Propeno ut nn. 55 et 49 ita formulentur
et coniungantur inter se, ut, quae de ritibus initiationis dicuntur, non
solum referantur ad baptismum, sed etiam ad confirmationem. Ratio haec
est: argumenta theologica non obstant, et argumenta pastoralia sua-
dent, ut et in quibusdam regionibus missionum, et in aliis confirmatio
eadem actate impertiri possit, qua haberi solent ritus initiationis. Magni
momenti pastoralis esse potest, ut confirmatio ea aetate fieri possit — re-
peto « possit », non « debeat » — in qua christiani ad testimonium
fidei in societate reddendum vocantur. Dixi.

9

Exc.mus P. D. IOSEPH ARNERIC
-~ Episcopus Sibenicensis

Venerabiles Fratres,

1. Ad prooemium, in linn. 22 et 23, pag. 179, auserim proponete ut
verba « non sine fidelium detrimento » ex textu expungantur, et in
lin. 24, post verbum « paturae » addantur verba « et finj ».

Ratio petitionis est quia per illa verba « non sine fidelium detrimen-
to » intelligi posse videtur in ritibus sacramentorum hodiernis verba
quaedam nociva fidei adesse, quod consonum Ecclesiae infallibilitati
parum esse videtur. Per additionem verbi « et fini », clarius exprimitur
sensus propositionis in ritibus hodiernis sacramentalibus posse inveniri
quaedam quae non solum naturae sed etiam sacramentorum minus bene
correspondeant, etsi nociva non sunt.

2. Ad art. 47, pag. 179, humillime propono, ut concedatur facul-
tas a Concilio Oecumenico transferendi Rituale in linguas vernaculas
populorum catholicorum, quorum lingua ad talem translationem matura
esse videtur. Ratio petitionis est maior utilitas pastoralis. Salus anima-
rum suptema nobis lex esse debet.

3. Ad art. 51, pag. 180, et art. 55, pag. 181, propono humiliter,
ut patrini ante baptismum et confirmationem suorum infantium, ad
sactamenta poenitentiae et sacrae communionis accedere debeant. Ra-
tio petitionis est quia hodie istud officium assumitur modo aliquo formali
et conventionali et patrini saepe saepius sunt catholici solum nomine,
immo quandoque athaei et officium patrinorum assumunt tantummodo
ex amicitia erga familiam baptisandi aut confirmandi infantis. Ast per
susceptionem sacramentorum poenitentize et communionis eliminaren-
tut isti patrini indigni. Ex altera parte revera decet, ut patrini in adim-
plendo suo officio in gratia sanctificante exsistentes dighe illud pet-
solvant.

4, Ad art. 56, pag. 181. Articulus est in genere laudandus, sed ob
rationes laboris pastoralis, qui quandoque est ingens, propono ne reco-
gnitio rituum longa sit, sed brevis et simplex.

5. Ad artt. 47 et 59, qui connectuntur cum art. 21 huius constitu-
tionis, humillime propono ut tota et exclusiva potestas in variis aptatio-
nibus sacrae Liturgiae etusque lingua reservetur Concilio Oecumenico
et Sanctac Sedi, et ut Conferentiae episcopales nationales et regionales
tantummodo illas proponere possint Sanctae Sedi, ad normam sacrorum
canonum Juris Canonici.

Graves rationes pro et contra huius petitionis meae diu anceps coram
Dco perpendebam. Per se etiam ego in eo sum ut Concilium Conferen-
tiis episcopalibus maiorem potestatem in aptationibus liturgicis con-
cedat. Dixi « per se », sed per accidens contrarius sum huic conces-
sioni. Nam Ecclesia in aliqua regione inveniri potest, sane per accidens,
in talibus conditionibus ut libertate fere careat. In talibus conditionibus,
Conferentiae episcopales et singuli episcopi influxum regiminis cuiusdam
totalitarii subire possunt, sicut hodie in quibusdam regionibus de facto
accidit. Proinde Conferentiae episcopales, in talibus conditionibus po-
sitae, facilius decernere aliquid possunt quod non est ad utilitatem fidei,
et simile quid accidere posset etiam hodie in Liturgia. Liturgia ita semi-
narium errorum fieri posset. Solummodo nempe Petro eiusque succes-
sotibus Christus dixit « Tu es Petrus » et « Pasce oves meas ». In Pe-
trum eiusque successores possumus habere, Fratres carissimi, plenam
fiduciam, maiorem quam in nosmetipsos. Fiduciam plenam habere de-
bemus Vicarium Christi omnibus populis daturum esse ritus et linguam

quae ipsis necessaria fore, sicut Summi Pontifices multis populis usum
linguae vernaculae in administrandis sacramentis iam permiserunt.

Per hanc ergo emandationem propositam evitaretur periculum fidei
et etiam confusio, quae vix posset ex diversis aptationibus in diversis
mundi plagis evitari. Dixi. :

10
Exc.mus P. D. DOMINICUS LUCAS CAPOZI

Archiepiscopus Taeitienensis

Em.mi, exc.mi, rev.mi Patres,

In prooemio, linn. 20 et 21, dicitur: « sic exprimant (Sacramenta
et Sacramentalia res divinas) ut a fidelibus possint facile percipi et actuosa
et communitatia participatione celebrari ». Bene! Optime! Sed, sicut
innuit etiam card. McIntyre," haec liceat mihi adnotare: hic et in aliis
diversis locis articulorum qui usque nunc examini Patrum subiecti sunt,
VOX « actuosa », « actUose », « dctuosa participatione » * saepe saepius’
usurpatur, dum minus insisti videtur in interiore, spirituali participa-
tione fidelium. Unde hic saltem rogo ut sic dicatur: « Sic exprimant, ut
a fidelibus facile percipi, et interiore ac spirituali stimul ac actuosa necnon
communitatia participatione celebrari ». Ad hoc autem vere obtinendum,
nempe, ad interiorem ac spiritualem simul ac actuosam et communita-
riam participationem fidelium obtinendam, ea omnia quae Sacrosanctum
Concilium instauranda censuerit magnae certe utilitati erunt, dummodo
tamen ipsi sacti administri seu sacerdotes, vero spiritu fidei, ecclesia-
stico, liturgico ita sint imbuti, ut ea quae foris agant vel dicant, sua
interiore et exteriore gravitate, fide, pietate confirment et populum do-
ceant. Vere dolendum videre tot sacerdotes Eucharisticum Sacrificium
et Sacramenta ita petficere et celebrare quasi ipsi nihil credant eorum
quae populo praedicant.

Hic labor episcoporum, hoc opus omnium nostrum.

Art. 48 placet, sed peto ut haec adiungantur: « Ordinarius loci ita
catechumenatus tempus definiat, ut nemini liceat ad Baptismum ad-
mitti, nisi prius congruum tempus compleverit, nisi agatur de periculo
mortis vel de casu urgentiore ab Ordinario, si fieri possit, recogno-
scendo ».

In art. 49, lin. 13, loco verbi « admittantur », melius puto dicere:
« liceat admittere ». Hoc ne nimis videatur urgeri obligatio.

In art. 54 expungantur, guaeso," verba « extra tempus paschale »,
vel simpliciter dicatur: « extra festum Paschatis », secus, si tempore

paschali — sicut saepe accidit in missionibus ° — sacetdos est in itinere
ad diversas civitates vel pagos pro sacro ministerio, secum ferre deberet
aquam baptismalem cum non parvo incommodo, et hoc tantum tempore
paschali.®

Art. 56 de Poenitentia adprobo, sed occasione huius articuli, liceat
mihi proferre votum in favorem omnium episcoporum, sive residentia-
lum, sive titularium. Sacrosanctum Oecumenicum Concilium decernere
dignetur ut .omnes episcopi, ab accepta authentica notitia peractae ca-
nonicae provisionis, praeter privilegia de quibus in can. 349, fruantur
etiam privilegio de quo in can. 239, § 1, n. 1, eodem privilegio, nempe,
quo fruuntur S. R. E. cardinales, scilicet audiendi confessiones etiam
religiosorum utriusque sexus ubique terrarum, Haec facultas videtur
valde convenire dignitati episcoporum qui sunt successores apostolo-
rum. Insuper est res valde practica — forsitan pro S. R. E. cardinalibus
nullomodo est practica! " —, praesertim nostris temporibus, sicut ego
ipse pluries expertus sum.

Articuli de Unctione infirmorum placent, sed art. 57 velim haec
adiungantur: « Pastores animarum, sacerdotes, catechistae, sedulo po-
pulum doceant veram naturam tanti huius Sacramenti », ita ut, in quan-
tum possibile, corrigatur abusus, illud petendi tantum ad extremum
halitum, vel peius, post emissum extremum halitum, Utinam omnes
fideles tanti facerent Sacramentum Unctionis infirmorum quanti factunt
illud nostri antiquiores fideles in Sinis, qui semper magna diligentia,
ne dicam aviditate, illud petunt.

In art. 63, de Matrimonio, adprobo quod dixit em.mus card. Cento:*
omnino laudanda praescriptio qua decernitur ut oratio usque nunc di-
cenda super sponsam ita corrigatur ut super utrumque coniugem reci-
tari valeat. Nam formula qua utimur, nostris praesertim temporibus,
vere partialis et odiosa mulieri apparet. Immo adptobare videtur erra-
tum illud quod multi tenent, fidelitatem nempe in coniugio officium
mulieris esse, dum e contra, iura et officia coniugum coram Deo et co-
ram hominibus omnino aequalia sunt. Dixi.

In textu scripto tradito: * deest.  * deest, * deest, * deest. ° deest.
® deest. 7 deest.  * deest.

11
Exc.mus P, D. ADAM KOZLOWIECKI

Archiepiscopus Lusakensis

Ew.mi, exc.mi, rev.mi Patres,

Ego de parvo numero logui volo, de n. 64." Par. 64 schematis con-
stitutionis de sacra Liturgia proponit recognitionem Sacramentalium
« prae oculis habito principioc de conscia, actuosa et facili participa-
tione fidelium, et attentis hodiernis necessitatibus », et explicite se-
quentia verba statim addit: « In Ritualibus recognoscendis, etiam nova
Sacramentalia, prout necessitas expostulat, addi possunt ».

In hoc contextu liceat mihi advertere in multis territoriis, ob pau-
citatem sacerdotum et cleticorum et ob nimios labores apostolicos qui-
bus hi pauci obruuntur, saepe saepius impossibile id esse ut fidelibus
omnes divitiae Sacramentalium nostrorum pandantur et communicentur.

Idcirco non abs re esset, si in recognoscendis Sacramentalibus data
opera consideraretur opportunitas — repefo, non proporo novitatem,
sed propono ut consideraretur opportunitas® — providendi ut aliqua
fortasse * haberentur Sacramentalia quae speciatim a laicis, puta a cate-
chistis vel aliis missione canonica gaudentibus, fidelibus nostris dispen-
sari possent.

Hoc enim modo, debitis, uti patet, adhibitis cautelis, auctoritas prae-
fatorum catechistarum aliotumque penes populum indigenarum non-
nihil augeretur; imprimis autem hoc modo opportune provideretur, ut
magis quam nunc, proh dolor! fieri potest, divitiae fidei et praxis nostrae
catholicae penetrarent in vitam practicam et cotidianam fidelium nostro-
rum; et tandem, mediantibus huiusmodi Sacramentalibus a laicis di-
spensatis, optima nobis praeberetur opportunitas multifarias consue-
tudines ac ritus fortasse* paganos christiane baptizandos et readaptan-
dos ad instaurationem semper profundiorem fidei ac praxis nostrae ca-
tholicae in tertitoriis diversarum dicecesium.’

Multae dioeceses congueruntur de paucitate sacerdotum.’ Puto duo
esse remedia: primo, omnia nobis facienda sunt ut numerus vocationum
crescat; sed secundum remedium: videamus ut sacerdotes ab omni la-
bore liberentur quod a non-sacerdotibus eflici possit. In mea dioecesi
sunt sacerdotes saltem 30. Nimis obruimur labore sacerdotii, i. e. ad-
ministratio Sacramentorum. (Ego aliquem episcopus audivi qui dixit
mihi una vice; Deo gratias, populi non veniunt nunc tam multi ad con-
fessiones!). Nos obruimur labore pure sacerdotali; nemo potest admi-

nisttare Sacramenta. Nos debemus catechismum docere. Sed religio
ideo nimis quid « abstractum » et « intellectuale » evenit. Per sacra-
mentalia, per divitias Ritualis Romani, fides cum vita coniungitur et
vitam totam penetrat. ,

Liceat nobis facultatem aliquibus laicis dare ut aliqua Sacramentalia
— non Sacramenta: Sacramentalia — dispensare possint, Dixi.

In textu scripto tradito: ' deest.  * deest.  ° deest.  * deest.  ° Mis-
sionum nostrarum, ¢ Paucitas sacerdotum: duo remedia (1)} omnia nobis fa-
cienda sunt ut numerus vocationum ctescat; (2) sacerdotes ab omni labore libe-
rentur quod a non-sacerdotibus effici potest. Nimis obruimur labore sacerdotali;
administratio Sacramentorum, Catechismus. Religio nimis quid « abstractum »
et « intellectuale » evenit, Per Sacramentalia Fides cum vita coniungitur et vitam
totam penetrat.

12

Exc.mus P. D. PETRUS M. PHAM-NGOC-CHI
Episcopus Quinhonensis

Venerabiles Patres,

Liceat mihi aliquid dicere de ' revisione Ritualis (et librorum litur-
gicorum), in n. 47.

Finis principalis Concilii Vaticani IT est certo certius pastoralis, De
hoc pluries mentionem faciebat Summus Pontifex...” Iamvero nunc in
mundo bis millies mille millium (duo miliardi) hominum vivunt extra
gregem Domini, quadringenti milliones fratrum separatotum et circa
quadringenti milliones catholicorum non practicantium (quia ex censu
plus minusve exacto catholici practicantes sunt tantummodo a 15 ad 20
per centum).

Ut ergo Concilium attingat suum finem pastoralem, attendendum
est, in quantum possibile,’ ad evangelizandos illos duos milliardos non-
christianorum, ad uniendos illos quadringentos milliones non-catholico-
rum, ad rechristianizandos illos quadringentos milliones catholicorum
non-practicantium, et tandem ad tenendos illos bonos catholicos ne a
fide vel a praxi religionis deficiant,

Sed quaenam sint motiva, quibus pauci convertuntur, pauci uniun-
tur et, proh dolor! maior in dies numerus non-practicantium augetut?
Sunt plurima, sed ad Liturgiam quod attinet, oportet recognoscere no-
stras caeremonias esse nimis prolixas et complicatas! Quanti pagani,
apud nos," ad ecclesias invitati® occasione v. g. Natalis Domini vel ali-
cuius festi, taedio afficiuntur sive quia nihil intelligunt, sive quia illae

caeremoniae sunt prorsus alienae ab eorum moribus, et praesertim quia
sunt nimis prolongatae. Quanti catholici nolunt venire ad ecclesias, ni-
tentes iisdem rationibus! Et sic recedunt paulatim a praxi religionis,
deinde ab ipsa religione... ' 7

Quamvis eorum rationes sint meri pretextus, sed debemus cum sin-
ceritate dicere nostram religionem revera laborare nimia prolixitate
quoad ritus et nimia complicatione quoad supellectilem, praesertim pro
regionibus tropicalibus. Puta in consecratione episcopi, in consecratione
ecclesiae, In ritibus baptismi adulti, etiam wnoviter instauratis,’ in cae-
remoniis Sanctae hebdomadae, iz Missis Pontificalibus,” etc.

Concilium ergo enixe rogatur ut specialem attentionem habeat ad
hoc punctum magni momenti in restauratione sacrae Liturgiae. Conci-
lium mandatum det iis quibus incumbit munus revisendi Ritualia et li-
bros liturgicos, ut reddant nostras caeremonias magis simplices et ex-
pressivas ac sobrie breves, ut homines hodierni temporis eis assistant
cum delectatione et devotione, non cum taedio et fastidio...*

Proponitur ergo ut inseratur in n. 47, pag. 180, lin. 3, haec phrasis:

« In his autem Ritualibus vel particularibus collectionibus rituum
conficiendis attendendum est ad bonum spirituale fidelium nostrae aeta-
tis potius quam ad traditiones vel sensum aestheticum: proinde evitanda
sunt nimia prolixitas et excessivus formalismus. Commendandum est
quoque ne omittantur instructiones pastorales, etc. »,

Alia tradam secretario generali. Dixi.

In textn scripto tradito: ' proponere pro. -~ * De hoc etiam ab initio di-
sceptationis de S. Liturgia fere omnes interpellatores saepe saepius locuti sunt.
* deest.  * deest.  ° venientes. Y deest, 7 deest. °® Pro exemplis sit

ritus baptismi adultorum. Omissis iis quae iam dicta sunt ab aliis de nimia repeti-
tione precum, exorcismorum aliarumque caeremoniarum, loquor de divisione cate-
chumenatus in 7 gradus. Hoc pro uno alterove vel paucis optime applicari potest,
sed quando agitur de baptismo centenis et millenis conferendo sicut in pluribus
regionibus evenit, hoc maxime implicat eo quod nostri catechumeni non eiusdem
condicionis oeconomicae et socialis, et non stabiliter in eodem loco manent propter
emigrationem, negotiationem et huiusmodi... Aliud exemplum quoad distribu-
tionem Communionis. In multis regionibus, propter fervorem christianorum, dum
Missa dimidia hora tantum durat, distributio communionis praesertim in diebus
dominicis, primis feriis sextis et festis, durat saepe tota hora vel longius. Puta,
in loco non est nisi unus sacerdos, saepe aetate provectus, qui curam ter, quater
vel quinquies mille christianorum habet, et secundum caeremonias actuales debet
pronuntiare millies illam invocationem « Corpus D. N. I. C. custodiat animam
tuam in vitam aeternam. Amen »: quod est nimis onerosum et minime necessa-
rium ad validitatem sacramenti. An ncn melius sit, loco illius invocationis toties
quoties repetitae, semel vel aliquoties in plurali proferri « Corpus D. N. I. C. cu-
stodiat vos vel attimas vestras in vitam aeternam, Amen », Et sic porra.  * deest,

13

Exc.mus P. D. MARIUS MAZIERS
Episcopus tit. Augustopolitanus in Phrygia, aux. Lugdunensis

Venerabiles Fratres,

In cap. III sermo fit de nova editione Ritualis romani. Huiusmodi
labor mihi videtur occasionem opportunam praebere, ut melius expri-
matur aspectus socialis tum verborum, tum actionum in sacra Liturgia,
tum etiam modi administrationis Sacramentotum,

Patet quod solummodo per Ecclesiam opus salutis nostrae a Christo
Tesu perficitur; salvamur etenim per adhaesionem nostram Ecclesiae Chri-
sti; et quanto magis sicut membra viventia in Ecclesia existimus, scilicet
sicut membra qui non solum propriam salutem quaerunt, sed etiam sa-
lutem aliorum, tanto magis opus salutis secundum suam veram naturam
intelligimus, quia opus est unionis et communionis et reconciliationis.

Nunc autem, aspectus ille socialis, et, ut ita dicam, « ecclesialis »,
rarissime petcipitur a fidelibus in vita sacramentali.

Plerique putant actiones et gestus sacramentales non esse aliud quam
meram expletionem cuiusdam legis moralis, ex qua ipsi solummodo sen-
sum satisfactionis personalis hauriunt.

Alii in Ecclesia quaerunt unice quae sua sunt, et minime sese exhi-
bent tamquam ministros activos in opere salutis aliorum.

Patet insuper quod sacramenta non sufficienter a fidelibus conside-
rantur sicut fontes illius caritatis fraternae, quae est fructus et signum
amotis erga Deum.

Propterea, toto corde optarem, ut aspectus ille socialis et ecclesialis
modo simplici sed efficaci exprimeretur in unoquoque ritu sacramentali.
Verbi gratia: '

1. Quoad Baptismum: deberet apparere melius tamquam signum
ingressus in Ecclesiam, tamquam signum incorporationis Christo Do-
mino, ita ut baptizatus membtum Christi fiat, non solum ad proprium
commodum, sed etiam ad bonum aliorum. Hoc autem clarius significa-
retur, si sactamentum Baptismi coram communitate christiana admini-
straretur,

2. Quoad Confirmationem: deberet hoc sacramentum melius expri-
mere obligationem sese dedicandi vitae apostolicae sanctae Matris Ec-
clesiae, obligationem testimonium reddendi Christo Domino,

3. In sacramento Poenitentiae fortius manifestari oporteret natura
socialis ipsius peccati, in quantum est non solum aversio a Deo, sed

etiam ruptura et aversio a communitate fidelium; inde fortius affirmari
deberet obligatio reconciliationis fraternae, quae includitur in ipsa
remissione peccatorum ex parte Dei per ministerium Ecclesiae,

4. In sacramento Matrimonii, necesse esset ut coniuges clarius in-
telligerent quomodo vita domiestica, ab ipsis tunc ineunda, tamquam fons
primarius vitae ipsius Ecclesiae consideranda est, et quomodo in ipso-
tum amore teciproco, fideli et fecundo, sighum verum invenitur amoris
Christi erga Ecclesiam.

-5. Optandum esset ut in sacramento Infirmorum melius patesceret
aegrotantibus valor eorum dolorum ut complementum passionis Christi
et contributum ad opus redemptionis in Ecclesia, eo ipso etiam cir-
cumstantes plenius incitarentur ad suavem caritatem erga illos, qui sicut
membra Christi crucifixi patiuntur.

6. Optarem etiam ut in omnibus benedictionibus in Ecclesia con-
cessis eniteret aspectus ille fraternus et filialis in fruitione cuiuscumque
boni creati, quod per benedictionem a potentia mali retrahitur et a Deo
sanctificatur.

Hic aspectus socialis et ecclesialis in ritibus sacrae Liturgiae maximi
est momenti in hoc nostro tempore.

Respondet etenim expectationi hominum nostrae generationis, eo
quod in una societate vivunt quae magis ac magis collectiva evadit, in
qua tamen non semper ea consideratione fruuntur, quae personae hu-
manae tribuenda est, et a participatione activa ad vitam socialem pri-
vantur. Nunc autem, ad communitatem humanam adspirant, in qua
simul et caritatem sentiant, et propriam contributionem ad bonum com-
mune afferre possint., Ideoque, quanto magis verba et actiones et gestus
in sacra Liturgia exhiberentur sicut signum unitatis socialis, communio-
nis fraternae et caritatis universalis, eo magis sicut signum salutis super-
naturalis ab omnibus libenter recognoscerentur, secundum illud Evan-
gelii: « Ut sint consummati in unum, et cognoscat mundus quia Tu
(Pater) me misisti » (foan. 18, 23).

Quapropter humiliter propono, ut prima paragraphus cap. III (de
Sacramentis et Sacramentalibus), pag. 179, sic redigatur: « Sacramenta
et Sacramentalia ordinantur ad cultum debite Deo reddendum per sanc-
tificationem membrorum Corporis Christi et manifestationem unitatis
Ecclesiae; utpote vero sigha “ ad instructionem pertinent ”, Unde fidem
non solum supponunt, sed “ verbis ac rebus ” alunt; et ita eorum cele-
bratio liturgica fideles ad cultum Deo debite reddendum, ad gratiam
fructuose recipiendam, et ad caritatem erga proximum fovendam etiam
proxime disponit ». Dixi.

14

Exc.mus P. D. ANTONIUS IOSEPH PLAZA
Archiepiscopus Platensis

Ewm.me Praeses, Patres,

Venio, non ad quaestionem iam multis modis pertractatam in hoc
amplissimo coetu, de lingua scilicet vernacula adhibenda in S. Missa
et sacramentorum administratione; non ad illam de communione sub
duabus speciebus sacramenti, sive pluribus sive aliquibus in casibus;
nec ad illam de concelebratione, valde per se et etiam ob rationes dogma-
ticas inutili in re pastorali, nisi illis in casibus iam determinatis (con-
secratio episcoporum et ordinatio presbyterorum) vel determinandis
(veluti Missa chrismalis); non item ad leges seu normas proponendas de
stipendiis aut eleemosynis accipiendis, de quibus iam antiqui novatores
aon argumenta, sed occasionem arripuete ad alia contra mentem..."

Praeses card. Taprount: Haec dicta sunt... cap. II1.

Qrator: Propositio mea, quam equidem facere prius renuebam, nunc
autem mihi opportuna visa est, directe agere intendit de fundamento seu
radice quorundam argumentorum quibus innituntur, qui cum de instau-
ratione liturgica agunt ad argumenta (uti asserunt) pastoralia provocant,
quin tamen semper rationem habeant auctoritatis Sacrarum Congrega-
tionum.

Ex alia parte, loqui etiam necessarium duxi, ad id ut omnino et
aperte constet, non omnes Patres regionis Fluminis Platensis...*

Praeses: Haec dicta sunt...

QOrator: Si instauratio liturgica vere et reapse est opus dignum laude,
liturgismus est defectus...

Praeses: Satis: ad cap. IIL.

In textu scripto tradito: * vitam et unitatem S. Ecclesiae facienda.  * Patres
regionis Fluminis Platensis non eo modo sentire, quasi in instauratione liturgica
promovenda, liturgismo (sit venia vocabulo) indulgeant.

Etenim si instauratio liturgica vere et reapse est opus dignum laude; liturgi-
smus autem est defectus cavendus, ne contra ipsam Iinstaurationem liturgicam,
quam desideramus, omnia vertantur, cum magno animarum damno.

Liturgismus, utpote interpretatio partialis instaurationis liturgicae a Summis
Pontificibus magis ac magis commendata, in errorem incidit, et quidem contra
actionem ipsam pastoralem quam oretenus praedicat, nam: 1) Auctoritatem Hie-
rarchiae, immo et ipsius Sanctae Sedis, de facto imminuit, quamdam libertatem
in re liturgica ordinanda sese arrogans. 2) Contra ea quae Summi Pontifices,

S. Pius X, in Encyclica Ad diem illum laetissimum, et Pius XII in Encyclica Fal-
gens corona nos edocuerunt, parvipendit cultum sacrarum imaginum, immo et
B. Mariae Virginis. Ft hoc nobis et populo fideli ex America Latina maxime dolet,
cum ad vitam civilem sub signo Sanctae Crucis et materno amore B. Mariae Vir-
ginis, regiones nostrae perductae sint. 3) Intendens populo insetvire et eum edo-
cere, de facto ad quosdam coetus selectos sese coarctat, non de vita quae est in
Liturgia, sed de formis agens. Ceterum, meminisse iuvat, ea quae Iacobus in sua
catholica epistula, cap, II, 6 ss. scribit, ut ad necessitates totius populi nos con-
vertamur, eisque provideamus. Habemus ut donum Dei nobis concessum devotio-
nem et amorem erga Sanctam Sedem, et reverenter accipimus illa quae ab Ea prae-
cipiuntur vel suadentur, nec ulla ex ratione huic auctoritati substituere volumus
auctoritatem aliorum, etiam peritorum, quibus cura deminici gregis non est com-
missa. Periti suum locum habeant, sed a Sancta Sede vocati et sub eius ductu.

Videamus igitur Patres, ne propter rationes quae videntur pastorales, admit-
tamus, vel postulemus, vel proponendas statuamus formulas, quibus detrimentum
capiat illa instauratio a Summis Pontificibus intenta in bonum fidelium, habita
quidem ratione singularum regionum et gentium, in bonum fidelium dico, non ad
novitates sectandas.

Propono igitur:

1. Ut in instauratione liturgica promovenda prae oculis habeatur, et re et
verbis, debita reverentia erga Sanctam Sedem et illas Sacras Congregationes gqui-
bus instautatio pracparanda commissa erit.

2. Ut rectus cultus Sanctorum et maxime B. Mariae Virginis in Liturgia rite
extollatur.

3. Ut instauratio liturgica prae oculis habeat populum fidelem, omnem popu-
lum fidelem, ita ut ad fontes vitae accedant, modo captui suo accommodato, quia
signum Regni Dei praesentis in mundo est evangelizatio pauperum, et Liturgia
actio huius Regni Dei!

15
Exc.mus P, D. IOSEPH ALT LEBRUN MORATINOS

Episcopus Valentinus in Venetiola

Venerabiles Patres,

Ad constitutionem sub n. 52 positam (Ordo brevior baptismi) perop-
portunas has additiones faciendas Conferentia episcopalis de Venezuela
proponit, nempe: constitutio sic mutetur:’ « Conficiatur Ordo brevior
baptismi, qui a catechistis, et generatim, in periculo mortis, a fidelibus
absente sacerdote vel diacono, adhiberi possit. Item Ordo brevior bap-
tismi conficiatur, qui, in magno et exceptionali baptizandorum concursu,
et in locis penuria cleri laborantibus, a sacerdote, de Ordinarii iudicio,
adhiberi liceat ».

Explicatur: non raro nostris in regionibus ex saeculari consuetudine,
solemnioribus diebus et festis pueri baptizandi turmatim portantur {co-

12 (ID)

gita 200) quod quidem periculum generat ut in sacramenti administra-
tione minister, nimia defatigatione, machinarum modo sese gerat ita
ut iure timeatur ne aliquoties valor ipse sacramenti in discrimen ver-
tatur. Dixi.

In textu scripto tradito: * deest.

16

Exc.mus P. D. TULLIUS BOTERO SALAZAR
Archiepiscopus Medellensis

Venerabiles Patres Conciliares,

Liceat mihi, nomine omnium episcoporum Columbiae (in America
Latina: 52 sumus),' has proponere animadversiones in cap. III sche-
matis constitutionis de sacra Liturgia.

1. Ad n. 55. Ad connexionem sacramenti Confirmationis cum Bapti-
smo indicandam, desiderium proponitur praemittendi renovationem pro-
missionum Baptismi, quod tamen supponit in subiecto sacramenti aetatem
sufficientem ad valorem huius actus percipiendum. In nostris autem re-
gionibus, iuxta dispositionem canonis 788, Confirmationem comniuniter ?
infantibus administramus, ita ut perpauci sint adulti qui Confirmationem
petant.

Proinde suppliciter petimus ut, in formulis liturgicis sacramenti
Confirmationis recognoscendis, duplex redigatur Ordo ad Confirmatio-
nem conferendam: alter quidem pro adultis et puetis usu rationis suf-
ficienter praeditis, alter vero pro infantibus, eadem ratione ac pro Bap-
tismo duplex exstat et retinetur Ordo: alter pro adultis et alter pro
pueris.

Item opportunum videtur ut competens commissio modo claro defi-
niat quaenam sint materia et forma essentialis Confirmationis, sicut fe-
liciter factum est pro sacramento Ordinis a Papa Pio XII, dulcissimae
recordationis.

2. Ad n. 56. Pluribus in adiunctis, fideles ad sactamentum Poeniten-
tiae turmatim accedunt, cum non patvo incommodo sive pro ipsis fide-
libus sive pto clero, ibi praesertim ubi sacerdotes deficiunt.

Huic difficultati aliquatenus obviari posset, si, in recognoscendis
ritibus et formulis sacramenti Poenitentiae, et etiam rubrica Ritualis
romani (tit. IV, cap. II, n. 5), ita emendaretur ut formula brevissima
non tantum « utrgente aliqua gravi necessitate in periculo mortis » as-
sumi possit, sed quoties causa adsit rationabilis. Hoc enim esset et in

commodum sacerdotum et in reverentiam sacramenti, ad vitandum ne
formula longior nimis velociter et modo indebito proferatur,

Immo, timide et forma interrogatoria quidem, addam: nonne op-
portunum esset si commissio competens attente perpenderet num indul-
tum, passim concessum, fieri posset lex generalis, ita ut sacramentalis
absolutio, quibusdam saltem in adiunctis, in quibus difficilis revera eva-
dit confessio auricularis singulorum, dari possit pluribus fidelibus simul?
Casus occurrit ordinarie pro militibus in bello: sed nonne extendi posset
ad alios coetus fidelium? Hoc tamen ita fieri deberet ut fideles antea
debite disponantur et ad contritionem adducantur, et aperte eis propo-
natur obligatio gravis submittendi peccata sua potestati clavium Ec-
clesiae cum, post Communionem, primo commode fieri poterit. Esset
certe et hoc in maghum bonum animarum et in adiutorium sacerdotum,

3. Ad n. 57. Quae in art. 57 leguntur, quam oppottuna sunt. Nam,
mutato nomine sacramenti Extremae Unctionis:

a) clarius et magis praecise natura indicatur sacramenti, iuxta
vetba apostoli Tacobi: « Infirmatur quis in vobis... »;

b) optima, utpote magis vera, resumitur appellatio in antiqua
Ecclesia usque ad saeculum XI1 communiter usitata;

¢) facilius erit in animos fidelium psychologice influere ut hoc
sactamentum tevera videant tamquam sacramentum aegrotantium, et
non motientium tantum. Ita minus facile eveniet ut sacerdotes debeant
illud cadaveri ministrare. Sacramenta propter homines,

4. Ad n. 60. Optima, et valde probanda, propositio art. 60; quia ma-
gno solatio erit aegrotantibus per longius tempus degentibus, et praeset-
tim insanabilibus.

5. Ad n. 65. Etiam desiderata sobrietas in ritibus vestitionis et pro-
fessionis religiosae quam maxime auspicanda est. Non raro enim hi ritus
magis implexi et difficiles {ne dicam longiores!) sunt quam ipsi ritus
ordinationis sacerdotalis et consecrationis episcopalis.

Sed et aliud desiderandum videtur: ut quamplurimae manifestatio-
nes luctus, tristitiae et amaritudinis, quae in his ritibus aliquando oc-
currunt, cedant sensibus jucundae donationis et consecrationis servitio
divino. Est quodammodo idem quod petitur in revisendis exsequiis.

6. Ad n. 66 (et ultimum). Reverenter petimus: in revisendis exse-
quiis, expresse fiat mentio art. 31, primi capitis huius constitutionis, ita
ut diversae classes sollemnitatis in exsequiis omnino excludantur, et unica
habeatur classis pro omnibus fidelibus, sive divitibus sive pauperibus.

Dixi.

2

In textu scripto tradito: ' deest, ordinarie. * deest.

Secretarius Generalis:

Faveant omnes audire! De mandato consilii praesidentiae, notum
facio huic amplissimo coetui, Sanctissimum Dominum statuisse finem
imponere primae Sacri Concilii sessionum seriei die octava decembris
huius anni, solemni Sacro cui ipse Summus Pontifex praeerit.

17
E.cmMmus P. D. EMMANUEL A. DE CARVALHQO

Episcopus Angrensis

Em.me Praeses, venerabiles Patres Conciliares,

Relate ad cap. 111, dicendum mihi liceat:

1. In n. 55, pag. 181, lin. 7. Ritus Confirmationis intra Missam
generatim non convenit, ob numerum confirmatorum, praesertim in ma-
gnis dioecesibus. Nam Confirmatio fere semper in visitationibus pasto-
ralibus fit et tempus ad omnia canonice praescripta adimplenda deest,

2. In n. 56 etusdem paginae (Ordo Poenitentiae). Norma nimis ge-
neralis traditur, sicut in ceteris sacramentis. Optandum esset ut ritus
ac formulae in schemate iam expliciti essent.

Quoad confessiones virorum, C.I.C, in can, 910, par. 2, determinat:
Confessiones virorum etiam in aedibus privatis excipere licet. Nihil de
obligatione eas audiendi in sede confessionali praescribit. Attamen, ob
rationes valde notas, praesertim ut libertas poenitentium foveatur, mul-
tum ad salutem animarum conferret, si confessiones virorum, quantum
fieri potest, in sede confessionali, ad cratem, excipi debere praescribe-
retut.

3. In n. 63, pag. 182, lin. 15. « Matrimonium ordinarie infra
Missam celebretur ». Haec norma, géneratim, servari nequit, quia mul-
toties, in magnis paroeciis, plura matrimonia die dominica celebrantur
et sacerdotes desunt, necnon ordo vitae paroecialis, his caeremoniis,
perturbaretur,

4. In n. 64, pag. 182, lin. 28; « Benedictiones reservatae, perpau-
cae, et in favorem tantum episcoporum, habeantur », E rationibus alla-
tis, quia nihil expresse invenitur, nescimus quomodo et qua ratione re-
cognitio sacramentalium fiet. Ideoque, pro episcopis rogo ut privilegia
guae sub nn. 5 et 6, can, 239, sine restrictione « ritibus tamen ab
Ecclesia praescriptis » concedantur; scilicet: n. 5: Benedicendi ubique,
solo crucis signo, cum omnibus indulgentiis a Sancta Sede concedi so-
litis, rosaria, aliasque coronas precatorias, cruces, numismata, etc.; n. 6:

Sub unica benedictione erigendi, in ecclesiis et oratoriis etiam privatis
aliisque piis locis, stationes Viae Crucis cum omnibus indulgentiis quae
huiusmodi pium exercitium peragentibus impertitae sunt; necnon bene-
dicendi pro fidelibus, qui causa infirmitatis vel alius legitimi impedi-
menti sacras stationes Viae Crucis visitare nequeant, Crucifixi icones
cum applicatione omnium indulgentiarum devoto exercitio eiusdem
Viae Crucis 2 Romanis Pontificibus adnexarum.

Insuper, pro iisdem praesulibus, privilegium audiendi ubique tet-
rarum confessiones humiliter postulo. Dixi.

18

Exc.mus P, D. LUDOVICUS CABRERA CRUZ
Episcopus S. Ludovici Potosiensis

Em.mi, exc.mi ac rev.mi Patres,

Aliguam animadversionem faciendam habeo in n. 55 schematis Li-
turgiae, in lin. 8, cum de ritu Confirmationis agitur. Ibi dicitur quod
Confirmatio, pro opportunitate, etiam intra Missam conferri potest,
eamque praecedat renovatio promissionum Baptismi. Ista promissio
mihi videtur ante administrationem Sacramenti saepe numero difficul-
tate laborare in vatiis regionibus Americae Latinae, eo quod praesertim
in visitationibus pastoralibus episcopi ad paroecias foraneas, sunt per-
plurimi infantes qui ad confirmationem adducuntur vel etiam pueri qui
nondum ad septem annos aut ad usum discretionis perveniunt. Ideo, si
adhuc consuetudinem loquelae non habent vel non intellegunt sensum
promissorum Baptismi anteacti recepti, rationalis, actuosa et consciens
non erit praedicta renovatio.

Immo vero, dum in visitationibus pastoralibus ingentes sint multi-
tudines fidelium ex omni aetate et conditione sociali ad Sacramentum
Confirmationis accersentes, exoritur non pauca difficultas ut ordinate,
reverenter ac devote ad renovationem promissorum procedatur, si ratio
habetur de affluentia familiarium et patrinorum in exiguo ambitu templi,
ubi vix continentur, et omnes stantes per varias horas angustiantur, ma-
xime proptet planctum infantium lugentium in brachiis ad pectora matri-
narum,

Igitur mea est propositio, quod in redactione in pag. 181, n. 55,
lin. 8, ad scriptum: « Confirmatio etiam intra Missam conferri possit;
eamque praecedat renovatio promissionum Baptismi », addantur inse-

quentia verba: « dum in magno concursu fidelium, non agatur, sive
intra sive extra Missam, de infantibus vel de pueris adhuc ad discretionis
annos non pertingentibus ». Dixi.

19

Exc.mus P. D. BENEDICTUS TOMIZAWA
Episcopus Sapporensis

Ewnz.mi, exc.mi, rev.mi Palres,

Ante ommnia, vellem dicere: ego non sum episcopus quem Praeses
nominavit, sed ego episcopus Iaponensis Tomizawa Benedictus.

Rogo ut prae oculis habeatis, in pag. 182, art. VI, de matrimonio.

In hoc capite schematis de sacra Liturgia, unice sermo est de matri-
monio inter fideles. In laponia autem, ubi catholici sunt parva mino-
ritas, maior pars matrimoniorum, quae in Ecclesia celebrantur, sunt ma-
trimonia inter fidelem et infidelem. Desideratur ergo ut in schemate
sermo fiat quoque de celebratione litutgica huius matrimonii.

Cum Ecclesia iubeat huiusmodi matrimonium celebrari coram paro-
cho, congruum esse videtur ut permittat tali matrimonio, non autem
solemnitatem pro matrimonio christifidelium praescriptam, sed aliquam
aptam solemnitatem liturgicam. Hoc peculiariter postulatur in Iaponia
et, puto, etiam in nonnullis terris missionum, ubi secundum mores
populi matrimonium magna cum solemnitate celebrari solet, Quamvis
secundum ius canonicum, Ordinarius loci aliquam caeremoniam ecclesia-
sticam permittere possit et de facto permittat, prohibetur sempet quae-
vis Missae celebratio pro tali matrimonio. Quod apud partem fidelem
magnam tristitiam, apud partem vero infidelem mirationem et facile
quoque offensionem causat. Hoc autem omnino evitandum esse videtur.
Humiliter ergo vellem proponere ut commissio de S. Liturgia praeparet
articulum circa celebrationem liturgicam matrimonii inter fidelem et in-
fidelem initi, in qua contineatur etiam celebratio Missae.

Ratio quidem profundior huius propositionis est: quia ad diffunden-
dum regnum Dei in terris missionum imprimis sinceram aestimationem
erga infideles bonae voluntatis ostendere debemus, sicut recentes Summi
Pontifices saepe nos docuerunt. Attamen, in actuali legislatione eccle-
siastica iste spiritus aestimationis generatim non satis apparet, sed po-
tius quaedam severitas huic spiritui contraria invenitur. Nihilominus
hic spiritus aestimationis erga infideles est spiritus genuinus Ecclesiae,
quem iam expressit S. Pettus, Princeps Apostolorum, ingrediendo do-

mum Cornelii centurionis verbis sequentibus coram alienigenis: « Vos
scitis quomodo abominatum sit viro fudaeo coniungi aut accedere ad alie-
nigenam; sed mihi ostendit Deus neminem communem aut immundum
dicere hominem...” Dixi.

In textu scripto tradifo: * deest. * Propter quod sine dubio veni accet-
situs » (Ace. 10, 28).

20

Exc.mus P. D. IOSEPH RUOTOLO
Episcopus Uxentinus - S. Mariae Leucadensis

Em.mi, exc.mi ac rev.mi Patres Conciliares,

Pauca dicam de n. 64, pag. 182. Optima mihi videtur revalutatio
Sacramentalium, quia ipsa, bene administrata, possunt adiuvare mini-
sterium pastorale animarum.

Particulariter propono duo nova Sacramentalia: unum pro adule-
scentibus et alterum pro iuvenibus.

Omnibus compertum est quod plerumque iuvenes qui ad matrimo-
nium contrahendum accedunt, iam obliti sunt quae a pueritia norunt
de doctrina christiana. Ratio principalis est quia a tempore primae Com-
munionis et Confirmationis, nullam habuerunt necessitatem, vel possi-
bilitatem, vel voluntatem catechesis libros relegendi. Verum est quod
Actio Catholica, in nationibus ubi libertate gaudet, nonnullos adule-
scentes et iuvenes utriusque sexus educatione et doctrina religiosa in-
stituit, in societatibus ab auctoritate ecclesiastica dependentibus, sed
haec optima institutio ad parvum numerum sociorum reducitur. Ex al-
tera parte, adulescentes non frequentant catechismum puerorum, quia
videntur superiores aliis sodalibus, neque iuvenes frequentant catechi-
smum adultorum, quia spernuntur tamquam molesti.

Propono: 1. Novum Sacramentale quod aptetur adulescentibus fere
duodecim annorum. Hoc sacramentale potest vocari « Initiatio adule-
scentiae ». Aetas valde periculosa ista est, praesertim pro filiis opera-
riotum et agricolarum, qui scholas deserunt et sibimetipsis ordinario re-
liquuntur a parentibus, pluribus necessitatibus pressis.

Bonum...” esset adulescentes coadunare aliqua solemni supplicatione,
a Congregatione Rituum exaranda vel adprobanda, in qua ipsi possent
intelligere pulchritudinem et pericula novae vitae, et etiam possibili-
tatem virtutes assequendi, auxiliante gratia divina. Post aliquam prae-

parationem ad modum exercitiorum spiritualium, deberent una simul
convenire in ecclesiam paroecialem pro cultu speciali ipsis reservato. Pos-
sent confici nonnullae interrogationes et relativae responsiones, quibus
actio cultus viva et acceptabilis omnibus fiat.

2. Idem potest effici pro iuvenibus sexdecim vel duodeviginti an-
norum, quae functio sacra « Initiatio iuventutis » vocetur. Hoc alterum
Sacramentale debet esse solemnius praecedente, et aliis allectationibus
spiritualibus munitum, ita ut fere omnes actate florentes, post praepa-
rationem catecheticam suo sensui aptiorem, ad sacram synaxim accedant,
et postea assistant active novo ritui pro ipsis condito.

Si haec nova Sacramentalia apparatu externo coniunguntur, et in-
dulgentiis peculiaribus ditantur, ita ut etiam parentes alliciant, proba-
biliter decursu temporis omnes adulescentes et omnes iuvenes, vel eco-
rum magna pars, laeto animo novitates huiusmodi sequentur, magno
spirituali profectu. Sperare demum possumus etiam pro ipsorum adul-
ta aetate, secundum Proverbiorum sententiam quae affirmat: « Adole-
scens fuxta viam suam, etiam cum senuerit, non recedet ab ea » (Prov.
22, 6). Dixi.

1

In textu scripto tradito: ' et utile,

21

Exc.mus P. D. MATTHAEUS GARKOVIC
Archiepiscopus ladrensis

Venerabiles Patres,

Neminem nostrum latet id quod Rituale romanum de sacramentis
Ecclesiae in genere dicit: « Nihil est in Ecclesia Dei sanctius, nihil uti-
lius, nihil sublimius, nihil magis divinum quam sacramenta, quae Chri-
stus Dominus ad salutem humani generis instituit ». Sacramenta gra-
tiam, ad salutem omnibus necessariam, continent et conferunt, ## omnes
scimus.” Finis quippe primarius sacramentorum est sacramentalis, i. e.
respicit sanctificationem animarum. Dum sacrificii Missae finis prima-
rius est latreuticus, i. e. laus Dei. Quapropter S, Concilii Vaticani II
pars erit, ut olim Tridentini, parochis inculcare ut iterum iterumque
in catechesi sacramenta omni ex parte dilucident. Nunc ad rem.

1. In n. 47, duo Ritualia indicantur, alterum Rituale romanum, al-
terum Rituale particulare, sive peculiares Collectiones rituum a Confe-
rentiis episcopalibus parandae.

Meo modesto iudicio, hic aperitur via revertendi ad deplorabiles
conditiones in materia rituum, ante reformatum Rituale romanum Pauli
Papae V, a. 1614 editum, a Concilio vero Tridentino tam desideratum.

Ideo humiliter propono, ut hoc venerabile Concilium decernat no-
vam editionem Ritualis romani parare, in linguas vernaculas verten-
dam, quae editio norma indeviabilis pro omnibus dioecesibus Ecclesiae
ritus romani sit. Versioni isti pauci et sobrii ritus peculiares nationales,
i. e. pro unaquaque natione, a conferentiis episcopalibus parentur.

2. In praedicto numero asseritur: in nova editione typica Ritualis
romani parandi, clare indicetur quid lingua vulgari in Ritualibus parti-
cularibus dici possit. Ergo, praesupponitur Rituale, ex parte saltem, bi-
lingue. Hodie cum fides, praesertim catholica, omni ex parte ubicumque
terrarum impugnatur, non est nobis de lingua disputandum, ut mihi
videtur, et asserere mihi liceat ut, vernacula tantum lingua in versione
Ritualis romani et Collectionibus tituum adhibeatur.

Assertionem meam usu sacculorum linguae vulgaris apud nostram
croaticam gentem probo. Alii venerabiles Patres alias experientias ad-
ducent.

Ne loquar de tempore ante ius Pianum respective Paulinum in do-
minio apud nos liturgico, affero tantum tempus a Paulo V ad hodier-
num diem transgressum.

Noster Bartholomaeus Ka$i¢, sacerdos Societatis Iesu, a. 1640 Ri-
tuale romanum Pauli V traduxit in linguam croaticam, quod nostrae
dioeceses littorales acceperunt, ctiamsi non esset praeceptivum, et per
320 annos in variis editionibus subsequentibus, iuxta novas editiones
Ritualis romani exaratis, ininterrupte adhibuerunt. Hoc usque ad a. 1925,
cum editio emendata Ritualis romani Pii XI apparuit et ipse Pontifex
versionem pro omnibus dioecesibus nostrae croaticae linguae, a. 1930,
et slovenicae linguae, a. 1932, probavit. Pius autem XII, beatae me-
moriae, declaravit naturale esse redire ad pristinam praxim, in aliqui-
bus paroeciis ultimis temporibus interruptam,

Dedit forsan croatica lingua Ritualis romani, per tot saecula, ansam
admirationis, scandali vel periculi fidei? Nullo modo! Notandum est,
sicut alios ita et nostros archiepiscopos Iadrenses, a saeculo Xv ad saecu-
lum xvin, exclusive exteros fuisse, et ipsi vigiles pastores in usu ver-
naculae linguae nihil irregulare observarunt et nihil innovare existima-
verunt. Immo vero persuasum ipsis erat, vernaculam linguam in litur-
gia spiritum fidei augere et catholicam religionem servare, quam neque
conatus Reformatorum neque minae Turcarum, qui per duo saecula no-
stras regiones vastaverunt, labefactare potuerunt.

3. Quod autem ad dispensationem singulorum sacramentorum at-

tinet, sequentia breviter observanda respective mutanda esse mihi vi-
dentur:

a) In administratione Baptismatis puerorum, exorcismi, qui ex
Baptismo adultorum derivantur, eliminandi vel saltem reducendi sint.
Ita quoque abbrevietur ritus de supplendis caeremoniis in necessitate
baptizatorum, cum ipsi iam in gratia sint, Salivae usus omnino omit-
tatur. Baptismus saepius coram populo voce clara, intelligibili, lente,
i. e. sine festinatione,” dispensetur.

b) Episcopus Confirmationem in lingua vulgari conferat.

¢) In sacra Otdinatione, litaniae maiores a populo lingua ver-
nacula recitentur, dum eas episcopus ad altare submissa voce latine re-
citat. Caeremoniae Ordinationis semper explicentur.

d) In sacramento Matrimonii celebrando, etiam sponsum respi-
ciant ea omnia quae sponsae dicuntur (benedictio anuli, monitum de fide-
litate, benedictio intra Missam et finalis). Celebratio ordinarie esto intra
Missam matutinam vel vespertinam. Allocutio obiectiva sit (de dotibus
et gratia sacramenti, de officiis sponsorum), quia forsan tantum hac
occasione nonnulli in ecclesia sunt. Dixi.

In textu scripto tradito: * deest. 2 deest.

22

Rev.mus P. D. BENEDICTUS REETZ
Praeses Congregationis Beuronensis O.5.B.

Venerabiles Patres,

In n. 66 cap. III, de quo nunc sermo est, legimus: « Ritus exsequia-
rum sensum paschalem mortis christianae clarius exprimat, etc. ». Modo
generali hoc optime dictum est. Humiliter tamen potissimum sequen-
tia peto: ‘

1. Ut Officium defunctorum, practer laudes et vesperas, ad unum
tantum nocturnum restringatur, cum lectionibus ex S. Paulo sumptis,
in quibus sermo fit de resurrectione mortuorum.

2. Ut absolutio post Missam de Reguiern non amplius fiat super
tumbam, quae paulatim in quibusdam regionibus obsolescit, quia castrum
doloris, ut dicunt, a pluribus non intelligitur, cum sit signum nimis
crassum, ut ita dicam. Arca vacua est quid valde mirandum. Absolutio
semper super pannum fiat, quod certe magis conveniret sobrietati Litur-
giae romanae.

3. Ut in exsequiis et in Missis de Reguiem color violaceus adhiberi
possit. Exsequiae Liturgiae nostrae nimis prae se ferunt tristitiam genti-
lium et eorum qui spem non habent, testibus multis Patribus qui mor-
tem christianorum gaudiosum quid habere dicunt. Ita Aristides, apolo-
geta saeculi 11, S. Hieronymus, S. Ambrosius et alii. Dux vitae mor-
tuus, cum christianis mortuis regnat vivus.

4. ...) Omnes norunt S. Odilonem, abbatem cluniacensem, diem
commemorationis omnium fidelium defunctorum introduxisse. Pius hic
usus paulatim in tota Ecclesia catholica in usu esse coepit. Sed neminem
latet hunc diem in hodierna praxi, saltem quoad officium, quasi diem
aliturgicum factum esse. Laus enim divina cum Gloria Patri interrum-
pitur. Propono ergo ut die 2 novembris ad Officium diei redeamus. Offi-
cium enim defunctorum semper fuit aliquid supererogatorium, 1. e. ali-
quid additum ad officium diei. Unica missa de Reguien sufficiat, ex mul-
tis rationibus vobis omnibus notis. Dicatur ergo unum nocturnum de-
functorum, additis laudibus et vesperis. Horae diurnae cum « Requiem
acternam » in fine psalmorum, praesertim in prima et completorio, sunt
aliquid valde mirum * et traditioni liturgicae omnino contrarium. Orien-

tales in ritu exsequiarum cantant « Alleluia », guod apud nos deest.”
Dixi.

1

In textu scripto tradito: ' ut dies 2 novembris restituatur sicut antea.

2 mirandum., ¥ deest,

23

Exc.mus P, D. ALOISIUS BARBERO
Episcopus Viglevanensis

Em.mi et exc.mi Patres,

..." Ture meritoque affirmatur sacrae Liturgiae inesse characterem ®
cum pastoralem tum didacticum, at, ni fallor, #ibil fere in schemate in-
venitur circa aspectus et fructus sociales seu communitarios sacramen-
torum.” Aliqualis vero mentio fit de effectu in n. 56, ubi legitur: « Ritus
et formulae Paenitentiae ita recognoscantur, ut effectum sacramenti cla-
rius exprimant », et n. 62: « Ritus celebrandi Matrimonium... funditus
recognoscatur et ditior fiat, ita ut gratia sacramenti clarius significetur ».
Sed generice tantum et perpaucum est dictum...*

Sane ...° opus Christi salvificum ad singulos dirigitur homines quos
« Deus praedestinavit conformes fieri imagini Filii sui » (Rom. 8, 29),
et ita personaliter ut unus differat ab alio sicut stella a stella, et sancta

Mater Ecclesia singulis Sanctis applicetur verba Sapientiae: « Non est
inventus similis illi qui conservaret legem excelsi » (Eccli. 44, 20),
sed Christus singulos sibi coagmentat, ut una societas unumque corpus
efficiatur ac regnum. « Redemisti nos, Domine, in sanguine tuo ... "; et
fecisti nos Deo nostro regnum » {Apoc. 5, 9-10). Reghum utique in
caelo triumphans, sed de triumpho in terris per Christum parato...”

Opus huius praeparationis personalis et socialis, quae integrae Li-
turgiae proprium est,” praesertim in sacramentis perficitur. Effectus seu
fructus sociales sacramentorum, utique dimanantes a gratia cutuscumque
sacramenti propria, multum certe a primis christianis cognoscebatur,
magni habebatur et enixe variis modis fovebatur. Mihi tantum liceat
visionem illam « Pastoris » Hermae, saeculo 11, memorare ubi mirae
turtis, e gremio fluminis egredientis, constructio describitur, eaque lapi-
dibus sectis atque expolitis in altum levatur. Flumen esse Baptisma, saxa
viventia esse baptizatos, una simul turrim constituentes, scl. Ecclesiam,
nemo est qui ignorat. Huiusmodi societatis et regni defensores, in se
et in aliis, immo et propagatores, Confirmationis sacramento consecran-
tur et idonei facti sunt baptizati...”

Poenitentia, cuius complementum vel supplementum est Unctio in-
firmorum, gratiam restituendo vel augendo, vitae divinae circulationern
restituit, guwod singulis ef toti mystico corpori prodest.”” Nonne insu-
per' antiqua poenitentia et publica reconciliatio peculiarem rationem
socialem ac vim prae se ferebant?

Quid dicam de Eucharistiae sacrificio et sacramento? Rationes et
fructus sociales natura ipsa sacrificii comvivialis ™ evincuntur ac mi-
rabiliter clarescunt.

..."* Liceat in mentem revocare quod Iustinus (saeculo II) tam per-
spicue scribebat in I Apologia, capp. 64, 65 et 66, circa Missae celebra-
tionem, eamque itaque communitariam. Huius communitariae celebra-
tionis participatio ad absentes etiam dirigebatur, quibus Sacra Eucha-
ristia per diaconos ferebatur et praesertim ad fratres necessitate aut ege-
state detentos (e. gr. viduae, orphani, aegroti, peregrini, catenis vincti),
quibus destinabantur collectac (quae etiam « deposita pietatis » voca-
bantur).

Nonne communitaria participatio alicuius mensae religiosae signum
erat christianorum iuxta Plinii relationem ad Traianum imperatorem?
Nulla ergo res tam aliena est a Liturgia, praeseriim sacramentaria, quam
individualismus.**

Manent denique sacramenta Otdinis et Matrimonii, quae sensu vero
et proprio socialia sunt et ad societatem diriguntur. Nonne sacerdos or-
dinatur ut fiat « minister Christi, et distributor mysteriorum Dei », qui

«in Missa — ut ait Chrysostomus — Christo aliquomodo manum
pracbet et linguam »...""

Quid tandem de Matrimonio quod domesticam societatem constituit,
et filiorum generatione, ut aiebat Pius XI, fel. rec., cives Ecclesiae mili-
tanti parat, et sanctos Ecclesiae triumphanti? Matrimonii sociales fruc-
tus, immo munera et iura, nullo fere modo nec in libris liturgicis neve
in nostro schemate inveniuntur. Quod autem invenitur, scl. verba sa-
cerdotis,”” (post exquisitum et receptum consensum): « Ego coniungo
vos in mattimonium », saltern ambiguitati obnoxia sunt dicenda, cum
non sacerdos sed sponsi mutuo comsensu sacramentum faciunt et sese
in matrimonio coniungunt.

Non gratia solum, ut dicitur n. 62 schematis, sed fructus sociales e
gratia manantes, immo iura et munera sponsorum declarentur oportet.

Hisce expositis, en votum quod humiliter proponere vellem:*” « Ut
in libris litutgicis recognoscendis, in explicationibus vel in adhortatio-
nibus, vel in orationibus, clare et aliquantisper fuse, sacramentorum,
tam arcte et concinne inter sese connexorum, etiam rationes et fructus
sociales explicentur ».

..."" Quos fructus nostri temporis homines tam profunde experiun-
tur et ad quos fovendos non raro ad seductores et ad fabulas conver-
tuntur,

Vultum socialem vultum esse nativum Ecclesiae necesse est ut ho-
mines oculis videant, corde admirentur, indeque vivant, ita ut, sicut
filii et fratres, « Familiam Dei » in terra iterum componant. Dixi.

In textu scripto tradito: * Inter tantas ac varias voces liceat mihi, etsi exi-
guam, proferre meam. * rationem., * nulla prorsus invenitur mentioc — in
capitibus de quibus agitur — de sacramentis sub respectu sociali, seu communi-
tario et apostolico. * at nullo modo apparent sacramentorum effectus sen
fructus sociales. verum est quod. ® (cuius sanguinis efficaciam sacramenta
nobis communicant). " Nam « caclestis illa Terusalem quae celsa de viventibus
saxis ad astra tollitur » eadem est quam saxa « scalpri salubris ictibus et tunsione
plurima, fabri polita malleo, construunt, aptisque iuncta nexibus locantur in fa-
stigio » (cf. Hymn. Caelestis Urbs). 5 deest. * Pariter ergo hic exstant
effectus et fructus sive personales sive sociales!  '° in membris peccato mortuis,
quae spiritualis mors toti corpori magni discriminis erat; vel vitalitatem auget,
quod maxime toti prodest mystico corpori. 1 deest. 12 Fucharistiae.
'® Quid communitaria sacrificio participatio qua singuli gratias Deo agunt, imma-
culatam Hostiam una cum sacerdote offerendo seipsos etiam et totumn mundum
offerunt? Quid sacra Communio qua singuli Christi Capitis concorporei et consan-
guinei evadunt et inter se vere fraternitatis et caritatis vinculis arctissime se
coniungunt nisi rationes et fructus sociales? Mihi adhuc. " deest, et
cum Christo unico Mediatore, mediator fit? 16 deest. 17 desidero.

1* Quippe.

5

24

Exc.mus P, D. RENATUS PAILLOUX
Episcopus Arcis Rosebery

Em.me Praeses, venerabiles Patres,

Circa administrationem sacramentorum et celebrationem et appli-
cationem Missarum, aliqua dicere velim, nempe de taxis — vel iuribus
stolae ut aiunt — necnon de stipendiis Missarum.

Istam quaestionem non proxime ad rem liturgicam pertinere et in
alia parte schematum melius tractandam esse, quispiam fortasse dixerit.
Attamen hanc quaestionem ijam breviter adumbratam fuisse, in hac
aula Conciliari, omnes memoria repetunt.

Practerea eorum, qui pastorali officio funguntur, nullus certe est
qui ignoret quam multos huius nostrae aetatis homines haec quaestio
taxarum et stipendiorum a sacramentis corde optimo recipiendis et a
sacra Liturgia adeunda detrahit.

Certe, hanc quaestionem evadere non possumus, si veram vitam li-
turgicam in fidelibus nostris fovere volumus, et si eos, qui adhuc extra
Fcclesiam degunt, ad eam attrahere cupimus. Insuper — et id maxime
interest — haec quaestio plurimos, et quidem valde largiores, aspectus
continere videtur, qui ad socialem naturam Ecclesiae spectant, de qui-
bus aliqua dicere velim.

Imprimis, haec quaestio eminenter connectitur cum illo christianae
paupertatis exemplo, quod FEcclesiae ministri omnibus nostrae aetatis
populis — tam materialisticis principiis imbutis — praebere debent.
Etenim, inter numerosas causas, quae, hac nostra aetate, populos haud
paucos ab Fcclesia deterrere solent, divitiae et externae possessiones,
quibus Ecclesia pollet, sine ullo dubio, praecipuum impedimentum
praebent,

Durus est hic setmo, sed haec Sacra Synodus exspectationem omnium
populorum certe falleret, si a consideratione tanti momenti animum
averteret. Et quidem, Summus noster Pontifex, glorianter regnans, pau-
cis abhinc mensibus..."

Praeses card. TAPPoUNI: Extra quaestionem. Satis!

In textu scripto tradito: ' Ecclesiam utpote Ecclesiam pauperum designare
non dubitavit. In his orbis partibus, in quibus Ecclesia a saeculis iam fundata est,
quotidie audiri potest Ecclesiam partem cum illis divitibus habere, quorum po-

tentes consociationes — gquas dicunt trusts — universum commercium ad suam
ipsam utilitatem dirigunt.

Immo, et in illis orbis regionibus, quae maxima paupertate adhuc laborant,
et in quibus Ecclesia — in Africa, in Asia, necnon in aliquibus partibus Americae
Meridionalis — tam longe a divitiis abest, non raro Ecclesia uti dives et divitiarum
amatrix a nonnullis habetur.

Ubique terrarum, Ecclesia uti consociata cum pecuniariis potestatibus ita ab
inimicis Dei repraesentatur ut pauperibus, operariis, et illi parti generis humani,
nunc emergentis, quam Tiers-Monde vocant, magnum scandalum pracbeat.

Longe est a me ut has accusationes, quibus Ecclesia impugnatur, plene fun-
datas esse dixerim. Nos scimus Ecclesiam pecuniis indigere ut opus suum in terris
exercere valeat.

Attamen, maxime necessartum opportunumque videtur Ecclesiam sic agere
debere ut occasiones removeantur, a quibus supradictae accusationes ortum ducunt.

Quaeritur enim num impossibile sit ut episcopi, clerici, religiosi, religiosae et
illi omnes qui Ecclesiae servitio dedicantur, talem vivendi modum sumant, qui,
ab omni luxu remotus, solas vitae necessitates provideat,

Certum est enim quod ex modo quo Ecclesiae ministti vivere videntur, tota
Ecclesia Christi non taro a maiore hominum parte male dijudicatur.

Longe sumus ab Apostolo Paulo, qui labore manuum et atte quam ducebat,
ea quae ad suum victum necessaria erant colligere gloriabatur. Fortasse, decurren-
tibus saeculis, calamitas fuit quod ministri Ecclesiae sese in specialem classem con-
stituerunt, seipsis certam vivendi normam donantes, quae longe ab ordinariis et
minus privilegiatis hominibus differt, et sic fossam inter se et laboriosam classem
foderunt.

Hic agitur de domibus, de supellectili, de modis iter faciendi, et aliis quibus-
cumque, non omissis eis quae ad titulos pertinent quibus appellari solent et qui
certe simpliciores fieri possent, necnon de vestibus, etiam liturgicis, quibus ador-
nantur,

Ad maiorem simplicitatem redire necesse est, si ab hominibus huius nostrae
aetatis praesertim pauperioribus, tanquam ministri Christi recipi volumus.

Ad congruam sustentationem cleri obtinendam et ad onerosa Fcclesiae opera
petficienda quod attinet, utique conscius sum multa problemaia his rebus inesse,
quae non facile solvi possunt.

Certe, sacerdotes, et alii Ecclesiae cooperatores, necessarias commoditates ha-
bere debent, quibus vescantur et tegantur. Sed, ad taxas et stipendia missarum quod
attinet, nonne permulti inter nos angustias animae unquam passi sunt, guando
simplices homines ad nos venerunt, inquirentes quanta pecunia unicam missam
« emere » possint,

Sic loquuntur quia simplices sunt, sed proh dolot! hic modus loquendi, haud
dubio, sententiam denotat, secundum quam nonnulli fideles mercatoriam mentem,
in hac tam praeclari materia administrationis Sacramentorum, sacerdotibus gene-
raliter adsignant.

Quam facilius res evaderet, si sine ullis stipendiis, Missae ad intentiones Fe-
clesiae offerti possent! Et quam gloriosum sacerdotii nomen evaderet, si omnes
certe scirent sacerdotes non ob Iucrum, sed ob solam animarum sollicitudinem, sa-
cramenta ministrare!

Sed tunc necessarium fieret ut fideles omnes socialem aspectum, cum Ecclesiae

tum sacerdotii, acquirant, et pro suis sacerdotibus et religiosis diligenter et inde-
sinenter curare velint. Sentio quod haec propositio, si forte, cum patientia et
practicali modo, hominibus nostrae aetatis praesentaretur, paulatim in eorum men-
tibus radices agere posset.

Ad propagationem Fidei quod attinet, vix necessarium est in lucem trahere
quod, sicut ipsum genus humanum, ita et ipsa FEcclesia, praesenti tempore, in
duas partes dividitur, nempe ex una parte, istae dioeceses quae reditibus simul
et sacerdotibus affluunt, et ex alia, istae dioeceses quae dum omnia instaurare de-
bent, attamen in dura paupertate degunt, et sacerdotum vel aliorum auxiliariorum
copia maxime indigent,

Vixz necessarium est addere has dioeceses, quae tam dura necessitate premun-
tur, nihilominus circumstantiis modernis affici et socialem actionem in eis urgere.
Exempli gratia, operariorum stipendia augenda esse episcopi merito sentiuar, et
ad hoc efficiendum totis viribus laborant. Sed quamdiu, cum reditibus quibus
pollent, hoc continuo favere poterunt, hoc valde incertum est.

Iam plures Patres Conciliares nos diserte adhortati sunt ut tota Ecclesia, ut-
pote totum Christi Mysticum Corpus, missionaria fiat, et illae dioeceses quae vere
divites sunt, idoneam curam gerant illarum dicecesium quae, in universo orbe,
nimia paupertate laborant.

Tempus enim est ut omnes catholici in universo orbe dispersi, suam socialem
responsabilitatem seu officium, erga totam Ecclesiae societatem non solum agho-
scant, sed etiam in veritate adimpleant,

Haec aetas nostra magnam famam adepta est in eo quod laici, utpote membra
Mystici Corporis, se ad Ecclesiam firmiter stabiliendam vocatos esse sentiunt,

Fas sit mihi hic proponere ut hoc officium pecuniae colligendae et ad normam
necessitatum distribuendae, aliquo modo peritis laicis ex toto orbe adunatis tri-
buatur, Tunc fas erit episcopis ministerio verbi instantes esse, et Universalis Ec-
clesia tanquam realis societas melius apparebit, in qua omnia membra mutao
deserviunt.

Secretarius generalis:
Proxima congregatio generalis habebitur crastina, hora nona. Post

disceptationem de cap. III, inchoabitur disceptatio de cap. IV, scilicet
de Officio divino.



